
ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᖅᑲᓂᒃ ᓴᖅᑭᑦᑎᓚᐅᕐᒪᑕ ᐅᑭᐅᖅᑕᖅᑐᕐᒥᐅᑦ ᐃᑭᐊᓂ 
ᐅᖅᓱᐊᓗᒃᓯᐅᕐᓗᑎᒃ ᐃᑰᑕᕐᓂᕐᒧᑦ ᕿᒥᕐᕈᓂᐅᔪᓂᒃ (ᐅᑭᐅᖅᑕᖅᑐᕐᒥ ᕿᒥᕐᕈᔭᐅᓚᐅᖅᑐᑦ) ᐅᓂᒃᑳᓕᐊᖅ 
ᓴᖅᑭᑕᐅᓪᓗᓂ ᑎᓯᐱᕆ 2011−ᖑᑎᓪᓗᒍ ᑭᖑᕐᖓᒍᑦ ᑲᑎᒪᖃᑎᖃᓚᐅᕐᖢᑎᒃ ᐊᒻᒪ ᐱᓕᕆᖃᑎᖃᓚᐅᕐᖢᑎᒃ 
ᐅᑭᐅᖅᑕᖅᑐᕐᒥᐅᑕᐅᔪᓂᒃ, ᐊᕙᑎᒥᐅᑕᓕᕆᔨᒃᑯᓐᓂᒃ, ᐱᓕᕆᔨᐅᔪᓂᒃ ᐊᒻᒪ ᐊᒃᑐᖅᑕᐅᓯᒪᔪᓂᒃ.  ᑕᐃᑦᓱᒪᓂ 
ᐅᑭᐅᖅᑕᖅᑐᕐᒥ ᕿᒥᕐᕈᓂᖃᖅᑎᓪᓗᒋᑦ, ᑲᓇᑕᒥ ᐅᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ  ᑐᓵᓚᐅᖅᑐᑦ 
ᓇᓗᓇᐃᖅᓯᖁᔭᐅᓂᖏᓐᓂᒃ ᑮᓇᐅᔭᓂᒃ ᑲᒪᑦᓯᐊᕆᐊᖃᕐᓂᖏᓐᓂᒃ ᑕᐃᒃᑯᐊ ᐊᖏᖅᑕᐅᓯᒪᔪᑦ ᐱᓕᕆᖁᔭᐅᓗᑎᒃ 
ᐃᓘᓐᓇᖏᓐᓂ ᐊᒡᒍᖅᑐᖅᓯᒪᓂᐅᔪᑦ ᐃᓗᐊᓂ ᑲᒪᒋᔭᐅᔪᑦ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ 
ᐊᐅᓚᑦᓯᔪᑦ ᐱᖁᔭᕐᔪᐊᖓ ᐊᑐᖅᑕᐅᓗᓂ  COGOA.1 ᑲᑎᒪᔨᑦ ᓂᓪᓕᕐᕕᖃᖁᔨᕗᑦ ᐱᓪᓗᒋᑦ ᐆᒃᑐᕋᐅᑎᓕᐊᑦ 
ᑮᓇᐅᔭᐃᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᒪᓕᒐᐃᑦ ᐱᓪᓗᒋᑦ 
ᑐᓴᕈᒪᓂᖃᖅᑐᑦ ᑭᓇᒃᑯᑐᐃᓐᓇᑦᑎᐊᓂᑦ ᐱᕕᖃᖅᑎᑕᐅᕗᑦ ᑎᑭᒐᓱᐊᕐᓂᖓᓂ ᐅᓪᓗᖓ 31 ᐊᒃᑑᕙ 2013.  
 
1. ᐱᔾᔪᑎᖏᑦ ᒪᓕᒐᐃᑦ:  
 

ᒪᓕᒐᐃᑦ ᓇᓗᓇᐃᖅᓯᓂᐊᖅᑐᑦ ᑐᓴᒐᒃᓴᖃᖅᑎᑦᑎᓗᑎᒃ ᑐᒃᓯᕋᐅᑎᓕᐅᖅᑐᖅ ᐊᖏᖅᑕᐅᔪᒪᒐᓱᐊᖅᑎᓪᓗᒍ 
ᐊᑖᒍᑦ ᓈᓴᐅᑎᖓᑕ 5(1)(b) ᐃᓗᐊᓂ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ 
ᐱᖁᔭᕐᔪᐊᖓᑕ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓ COGOA 
(ᑐᒃᓯᕋᐅᑎᓕᐅᖅᑐᖅ) ᑐᓂᓯᔭᕆᐊᖃᖅᑐᖅ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ  
ᓇᓗᓇᐃᖅᓯᔾᔪᑎᓂᒃ ᑮᓇᐅᔭᓂᒃ ᐱᕈᖅᓴᐃᔪ ᓇᕐᓂᖓᓂᒃ ᐱᓪᓗᒍ ᑐᒃᓯᕋᐅᑎᓕᐊᖓᓄᑦ ᐱᓕᕆᔪᒪᔭᖓᓄᑦ 
ᖃᓄᕐᓗ ᐊᖑᒻᒪᑎᓂᐊᕐᒪᖔᑕ ᑮᓇᐅᔭᓂᒃ ᐸᖅᑭᒃᓯᐊᕈᑎᓄᑦ ᒪᓕᒐᖏᓐᓂᒃ ᐊᑐᕆᐊᖃᖅᑎᑕᐅᔪᓂ 
ᓈᓴᐅᑎᖓᓂ 27(1) of ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓᓂ 
COGOA. ᐅᑯᐊ ᐃᓱᒪᒋᔭᐅᔪᑦ ᐃᒪᓐᓇ ᓇᓗᓇᐃᖅᑎᖅᑕᐅᔪᓐᓇᖅᐳᑦ: 
 
 ᑮᓇᐅᔭᓕᐅᕈᓐᓇᕐᓂᖅ: ᑎᑭᐅᑎᓗᒍ ᑐᒃᓯᕋᐅᑎᓕᐅᖅᑐᖅ ᑮᓇᐅᔭᓕᕆᔪᓐᓇᑦᑎᐊᕆᐊᖃᖅᑐᖅ 

ᑲᒪᒋᔪᓐᓇᕐᓗᓂᒋᑦ ᑐᒃᓯᕋᐅᑎᓕᐅᕐᕕᒋᔭᓂ ᐱᓕᕆᐊᕆᓂᐊᕐᓗᒍ ᐊᑦᑕᕐᓇᖏᑦᑐᒃᑯᑦ ᐊᒻᒪ ᐊᕙᑎᒥᒃ 
ᓱᕈᖅᑎᕆᖏᓪᓗᓂ.  ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᕐᒥᔪᖅ ᒥᒃᓴᐅᓴᒃᓯᒪᔪᓂᒃ ᐊᑭᒋᒐᔭᖅᑕᖏᑕ 
ᐱᓕᕆᐊᖃᖅᑎᓪᓗᒍ, ᐊᒻᒪ ᓇᓗᓇᐃᖅᓯᔾᔪᑎᓂᒃ ᑐᓂᓯᓗᓂ ᐊᑭᓕᖅᓯᔪᓐᓇᕋᔭᕐᓂᖓᓂᒃ ᑖᒃᑯᓄᖓ 
ᐊᑭᖏᓐᓄᑦ; ᐊᒻᒪᓗ 

 
 ᑮᓇᐅᔭᓕᕆᔾᔪᑎᓂᒃ ᑲᒪᑦᑎᐊᕐᓂᖅ: ᑎᑭᐅᑎᓗᑎᒃ ᑐᒃᓯᕋᐅᑎᓕᐅᖅᑐᖅ ᑮᓇᐅᔭᓕᕆᓂᕐᒥᒃ 

ᐊᔪᖏᑦᑎᐊᕐᓗᓂ ᐊᑐᓕᖅᑎᑦᑎᔪᓐᓇᕐᓗᓂ ᐊᑲᐅᓐᖏᓕᐅᖅᑐᖃᖅᑎᓪᓗᒍ ᓱᕐᓗ ᐅᖅᓱᐊᓗᖕᒥ 
ᑯᕕᔪᖃᕐᓂᖅᐸᑦ ᐅᐸᓗᖓᐃᔭᐅᑎᓂᒃ ᐸ ᑎᑭᐅᑎᓗᑎᒃ ᑐᒃᓯᕋᐅᑎᓕᐅᖅᑐᖅ ᑮᓇᐅᔭᓕᕆᓂᕐᒥᒃ 
ᐊᔪᖏᑦᑎᐊᕐᓗᓂ ᐊᑐᓕᖅᑎᑦᑎᔪᓐᓇᕐᓗᓂ ᐊᑲᐅᓐᖏᓕᐅᖅᑐᖃᖅᑎᓪᓗᒍ ᓱᕐᓗ ᐅᖅᓱᐊᓗᖕᒥ 

                                                            
1 ᑲᓇᑕᒥ ᐅᖅᓱᐊᓗᐃᑦ ᒑᓴᓖᓪᓗ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ R.S.C., 1985, c.O-7. ᐅᖃᐅᑕᐅᔪᑦ ᐅᑯᓇᓂ ᒪᓕᒐᕐᓂ ᐱᔾᔪᑎᖃᖅᑐᑦ 
ᐱᖁᔭᕐᔪᐊᓂᒃ ᑕᐃᔭᐅᓯᒪᔪᑦ ᑐᑭᓕᐅᖅᑕᐅᓯᒪᓪᓗᑎᒃ ᐊᒻᒪ ᑭᖑᕝᕕᖅᓯᔾᔪᑕᐅᓂᐊᖏᑦᑐᑦ ᐅᕝᕙᓗ ᑐᑭᓕᐅᖅᕆᔾᔪᑕᐅᖏᑦᑐᑦ ᐊᑐᓂ 
ᓈᓴᐅᑎᖏᑎᒍᑦ ᐱᖁᔭᐃᑦ, ᑭᓯᐊᓂᓕ ᐊᑐᖅᑕᐅᔪᑦ ᑐᑭᒧᐊᒍᑕᐅᓂᐊᕐᒪᑕ ᑮᓇᐅᔭᓕᐅᕈᓐᓇᕐᓂᕐᒧ ᐊᒻᒪ ᑮᓇᐅᔭᓕᕆᔾᔪᑎᓂᒃ ᑲᒪᔪᓐᓇᕐᓂᕐᒧᑦ 
ᒪᓕᒐᖏᓐᓄᑦ. 

ᑯᕕᔪᖃᕐᓂᖅᐸᑦ ᐅᐸᓗᖓᐃᔭᐅᑎᓂᒃ ᐸᕐᓇᐅᑎᓂᒃ .2                                                      
ᐱᔾᔪᑎᒋᓪᓗᒋᑦ ᐅᑯᐊ ᒪᓕᒐᐃᑦ, ᐊᑲᐅᖏᓐᓂᖅᐹᖅ ᓴᖅᑭᓐᓂᖅᐸᑦ ᐊᒃᓱᐊᓗᒃ ᓱᕈᐃᓗᑎᒃ ᐊᒻᒪ 
ᐊᒃᓱᑲᓪᓚᒃ ᐊᑐᐃᓐᓂᖅᐸᑕ, ᐅᖃᐅᑕᐅᔭᕆᐊᓕᒃ ᐃᓗᐊᓂ ᐊᒡᒍᖅᓯᒪᓂᐊᓂ 3.  ᑐᒃᓯᕋᐅᑎᓕᐅᖅᑐᖅ 
ᑐᓂᓯᔭᕆᐊᖃᖅᑐᖅ ᒥᒃᓴᐅᓴᒃᓯᒪᔭᖏᓐᓂᒃ ᐊᑭᒋᓂᐊᖅᑕᓕᒫᖏᓐᓂᒃ ᑲᒪᒋᔭᖃᖅᑎᓪᓗᒍ 
ᐊᑲᐅᓐᖏᓕᐅᕈᑕᐅᔪᒥᒃ, ᓴᓗᒻᒪᖅᓴᐃᓂᕐᒧᑦ ᐊᕙᑎᒥᒃ ᐊᒻᒪ ᐊᑭᓕᖅᓯᓂᕐᒥᒃ ᑎᒥᐅᔪᓂᒃ 
ᐊᒃᑐᖅᑕᐅᓯᒪᔪᓂᒃ, ᐊᒻᒪ ᓇᓗᓇᐃᖅᓯᔪ ᓇᑦᑎᐊᕐᓗᓂ ᐊᑭᓕᖅᓯᔪᓐᓇᕋᔭᕐᓂᖓᓂᒃ 
ᑕᐃᒪᐃᑦᑐᖃᑲᓪᓚᖕᓂᖅᐸᑦ ᐊᑭᖏᓐᓂᒃ. 
 

ᖃᓄᐃᓚᐅᕐᒪᖔᑦ 
 
ᑖᒃᑯᐊ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑕ ᐱᐅᓯᖓ ᐋᖅᑭᒡᓱᐃᑎᓪᓗᒋᑦ ᑮᓇᐅᔭᓕᐅᕈᓐᓇᕐᓂᕐᒧᑦ ᐊᒻᒪ 
ᑮᓇᐅᔭᓕᕆᔾᔪᑎᓂᒃ ᑲᒪᑦᑎᐊᕐᓂᕐᒧᑦ ᓇᐃᓈᑦᑕᐅᔪᓐᓇᖅᐳᑦ ᐊᑐᕐᓗᑎᒃ ᓇᓗᓇᐃᒃᑯᑕᕐᒥᒃ ᐊᑖᓂ ᑎᑎᕋᖅᓯᒪᔪᒥᒃ.  
ᓴᐅᒥᖔᖓᓃᑦᑐᖅ ᑎᑎᕋᐅᔭᖅᓯᒪᔪᑉ ᑭᐅᓯᒪᕗᖅ ᐱᓕᕆᔭᕆᐊᖃᖅᑕᖏᓐᓂᒃ ᑐᒃᓯᕋᐅᑎᓕᐅᖅᑐᑉ 
ᑯᕕᔪᖃᖏᓐᓂᖅᓴᐅᖁᓪᓗᒍ,  ᐱᖃᓯᐅᔾᔨᓯᒪᔪᑦ ᐊᑐᓕᖅᑎᑦᑎᓂᕐᒥᒃ ᐊᑑᑎᖃᑦᑎᐊᖅᑐᒥᒃ ᒥᐊᓂᖅᓯᔾᔪᑎᑦ 
ᐊᐅᓚᓂᕆᔭᖓᓂᒃ, ᐊᒻᒪ ᐊᑦᑕᓇᔾᔭᐃᖅᓯᒪᔾᔪᑎᓂᒃ, ᐊᕙᑎᒥᒃ ᓴᐳᒻᒥᒡᓯᕈᑎᓂᒃ, ᓇᐅᑦᑎᐅᒪᔾᔪᑎᓂᒃ, 
ᑐᐊᕕᕐᓇᖅᑐᖃᖅᑎᓪᓗᒍ ᑭᐅᔾᔪᑕᐅᓂᐊᖅᑐᓄᑦ ᐸᕐᓇᐅᑎᓂᒃ ᐊᓯᖏᓐᓂᒡᓗ, ᑕᐃᒪᐃᑦᑐᓄᑦ 
ᐃᑲᔪᖅᓯᔾᔪᑕᐅᓂᐊᖅᑐᓄᑦ.  ᑐᒃᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᖃᖅᑐᖅ ᑮᓇᐅᔭᑭᒃᓴᖏᓐᓂᖓᓂ 
ᐊᑐᐃᓐᓇᐅᓗᑎᒃ ᐊᑭᓕᖅᓯᔾᔪᑕᐅᔪᓐᓇᖅᑐᑦ ᐃᖅᑲᓇᐃᖅᑕᐅᔪᓐᓇᕐᓂᐊᕐᒪᑕ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖏᓐᓂᒃ 
ᒪᓕᒃᓯᒪᑦᑎᐊᖁᓪᓗᒋᑦ ᐊᒻᒪ ᐊᖏᖅᓯᒪᑦᑎᐊᖁᓪᓗᒋᑦ ᐱᖁᔭᖏᓐᓂᒃ ᐊᒻᒪ ᒪᓕᒐᖏᓐᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ ᐱᓕᕆᐊᖃᖅᑎᓪᓗᒋᑦ.  ᑕᓕᖅᐱᐊᓂ ᑎᑎᕋᖅᓯᒪᔪᑦ ᑭᐅᓯᒪᕗᑦ 
ᐱᓕᕆᔭᕆᐊᖃᖅᑕᖏᓐᓂᒃ ᑐᒃᓯᕋᐅᑎᓕᐅᖅᑐᑉ ᑭᐅᑎᓪᓗᒍ ᓴᖅᑭᑉᐸᓪᓕᐊᔪᓄᑦ, ᓱᕐᓗ ᓄᖅᑲᖅᑎᑦᓯᓂᕐᒥᒃ 
ᐅᖅᓱᐊᓗᒃᓴᒥᒃ, ᐊᑐᓕᖅᑎᑦᓯᓂᕐᒥᒃ ᐅᖅᓱᐊᓗᒃ ᑯᕕᔭᐅᓐᓂᖅᐸᑦ ᓇᐅᑦᑎᐅᒪᔾᔪᑎᓄᑦ ᐸᕐᓇᐅᑎᖏᓐᓂᒃ, 
ᓱᕈᖅᑕᐅᔪᓂᒃ ᐅᖅᓱᐊᓗᖕᒧᑦ ᓴᓗᒻᒪᖅᓴᐃᓂᕐᒥᒃ, ᐊᒻᒪ ᐊᑭᓕᖅᓯᓂᕐᒥᒃ ᐅᑎᖅᑎᑦᓯᓗᑎᒃ ᑕᐃᒪᐃᑦᑐᖃᕐᓂᖅᐸᑦ.  
ᑐᒃᓯᕋᐅᑎᓕᐅᖅᑐᖅ ᓂᕆᐅᒡᕕᐅᕗᖅ ᑕᑯᒃᓴᐅᑎᑦᓯᔪᓐᓇᕋᔭᕐᓂᖓᓂᒃ ᑮᓇᐅᔭᑭᒃᓴᖏᓐᓂᖓᓄᑦ 
ᐊᑭᓕᖅᓯᔪᓐᓇᕐᓗᓂ ᖃᓄᐃᓕᔪᖃᑲᓪᓚᖕᓂᖅᐸᑦ.  ᐃᒪᓐᓇ ᑐᑭᖃᖅᑐᖅ ᑕᒪᓐᓇ ᑐᒃᓯᕋᐅᑎᓕᐅᖅᑐᖅ 
ᓇᓗᓇᐃᓐᖑᖅᑎᑦᓯᔭᕆᐊᓕᒃ ᑮᓇᐅᔭᖃᕐᓂᖓᓂᒃ ᐊᑦᑕᕐᓇᖏᑦᑐᒃᑯᑦ ᐱᓕᕆᔪᓐᓇᕐᓂᖓᓂᒃ ᐊᒻᒪ ᕿᓚᒻᒥᐅᔪᒃᑯᑦ 
ᐊᑑᑎᖃᖅᑐᒃᑯᓪᓗ ᐱᓕᕆᔪᓐᓇᕐᓂᖓᓂᒃ ᖃᓄᐃᑦᑐᖃᑳᓪᓚᒃᑎᓪᓗᒍ. 
 
 

 

 

 

 

 

 

                                                            
2 ᑯᕕᔪᖃᕐᓂᖅᐸᑦ ᐅᐸᓗᖓᐃᔭᐅᑎ ᐸᕐᓇᐅᑎᖃᕐᓗᑎᒃ ᐃᓘᓐᓇᖏᑦ ᐱᓕᕆᔭᐅᓂᐊᖅᑐᑦ ᑐᒃᓯᕋᐅᑎᓕᐊᖑᓯᒪᔪᑦ ᒪᓕᒃᑕᐅᓯᒪᓪᓗᓂ ᑲᓇᑕᒥ 
ᐅᖅᓱᐊᓗᐃᑦ ᒑᓴᓖᓪᓗ ᐊᐅᓚᑕᐅᓂᖏᑕ ᐱᖁᔭᕐᔪᐊᖓᓐᓂ ᓂᕆᐅᒃᑐᑦ ᑐᓐᖓᕕᖃᕐᓂᐊᕐᓂᖏᓐᓂᒃ ᑐᓴᒐᒃᓴᓂᒃ ᓴᖅᑭᑕᐅᓯᒪᔪᓂ ᐃᓗᐊᓂ 
ᑎᑎᖅᑲᓂᒃ ᑐᓂᓯᕐᓂᒧᑦ ᒪᓕᒐᐃᑦ ᐃᑭᕐᒥ ᐅᖅᓱᐊᓗᒃᓯᐅᕐᓗᑎᕐᒃ ᐃᑰᑕᕈᒪᑎᓪᓗᒋᑦ. 

ᑲᒻᐸᓂᐅᔪᑦ ᐅᖅᓱᐊᓗᒃᓴᖅᓯᐅᖅᑐᑦ ᒑᓴᓖᒃᓴᖅᓯᐅᖅᑐᓪᓗ ᐊᒻᒪ ᐅᖅᓱᐊᓗᓕᐅᖅᑎᐅᔪᑦ ᐊᒻᒪ ᐊᓯᖏᑦ 
ᐊᖏᖅᑕᐅᓯᒪᔪᑦ ᐱᓕᕆᔪᓐᓇᕐᓂᕋᖅᑕᐅᓗᑎᒃ ᐊᑐᕐᓗᒍ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ 
ᐊᐅᓚᑦᓯᔪᑦ ᐱᖁᔭᕐᔪᐊᖓ COGOA ᐊᑭᓕᖅᓯᔭᕆᐊᖃᖅᐳᑦ ᐊᓯᐅᔨᔭᐅᔪᓂᒃ ᐅᕝᕙᓗ ᓱᕋᑦᑎᔭᐅᔪᓂᒃ 
ᐅᖅᓱᐊᓗᖕᒥᒃ ᑯᕕᔪᖃᖅᑎᓪᓗᒍ ᐊᒻᒪ ᓴᓂᖃᖅᑎᓪᓗᒍ ᒪᓕᒃᑕᐅᓗᑎᒃ ᑭᓱᑐᐃᓐᓇᕐᓄᑦ ᐱᖁᔭᐃᑦ 
ᐊᑐᖅᑕᐅᕙᒃᑐᑦ ᑲᓇᑕᒥ. ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓ 
COGOA ᐊᒻᒪ ᐃᓄᕕᐊᓗᐃᑦ ᑭᖑᓪᓕᖅᐹᒥ ᐊᖏᕈᑎᖏᑦ ᐃᓄᕕᐊᓗᐃᑦ ᓄᓇᖓᓐᓂ,3 ᑲᒻᐸᓂᐅᔪᖅ 
ᑲᒪᔭᕆᐊᖃᕐᓗᓂ ᐊᖏᖅᑕᐅᓯᒪᔪᖅ ᐱᓕᕆᔪᓐᓇᕐᓂᕋᖅᑕᐅᓗᓂ ᒪᓕᒡᓗᒍ ᓈᓴᐅᑎᖓ 5(1)(b) ᐃᓗᐊᓂ ᑲᓇᑕᒥ 
ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓᓂ COGOA (ᐊᐅᓚᑦᑎᔨᐅᔪᖅ), 
ᑭᐅᔪᓐᓇᕆᐊᖃᖅᑐᖅ ᒪᓕᒃᓗᒋᑦ ᐊᑭᓕᖅᑕᐅᔭᕆᐊᖃᖅᑐᑦ ᒪᓕᒐᖅᑎᒍᑦ ᐊᐅᓚᑦᓯᔨᐅᔪᒧᑦ.  ᑕᐃᑦᓱᒪᓂᓕ 
ᒪᓕᒐᖅᑎᒍᑦ ᐊᑭᓖᔭᕆᐊᖃᕐᓂᖅ ᐊᓯᖅᑯᕝᕕᖃᖏᓪᓗᓂ, ᐊᐅᓚᑦᓯᔨᔾᐅᔪᖅ ᒪᓕᒐᖅᑎᒍᑦ ᐊᑭᓕᕆᐊᓕᖕᓂᒃ 
ᐊᑭᓕᖅᓯᓗᓂ ᑭᓯᐊᓂ ᐸᓯᔭᒃᓴᐅᖏᒃᑲᓗᐊᕈᓂ ᐅᕝᕙᓗ ᐃᒃᓯᓐᓇᐃᓯᒪᖏᒃᑲᓗᐊᕈᓂ.  ᑕᐃᒪᓕ ᐃᓗᐊᓂ ᑲᓇᑕᒥ 
ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓᑕ COGOA, ᒪᓕᒐᖅᑎᒍᑦ 
ᐊᑭᓕᕆᐊᖃᖅᑐᖅ ᑭᒡᓕᖃᖅᑎᑕᐅᕗᖅ ᓇᓗᓇᐃᖅᑕᐅᓯᒪᓪᓗᑎᒃ ᐃᓗᐊᓂ ᐅᖅᓱᐊᓗᒃ ᐊᒻᒪ ᒑᓴᓖᖅ 
ᑯᕕᔭᐅᓐᓂᖅᐸᑕ ᐊᒻᒪ ᓴᓂᖃᖅᑎᑦᓯᓐᓂᖅᐸᑕ ᒪᓕᒐᖅᑎᒍᑦ ᐊᑭᓕᕆᐊᖃᖅᑐᑦ ᒪᓕᒐᖏᑦ4 ᐅᕝᕙᓗ 
ᐅᑭᐅᖅᑕᖅᑐᓱᕐᒥ ᐃᒪᖓ ᓱᕈᖅᑎᖅᑕᐅᑦᑎᑕᐃᓕᓂᖓᓄᑦ ᒪᓕᒐᖏᓐᓂ5 ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᑭᖓᓂ.6  
 
ᓯᕗᕐᖓᒍᑦ ᐊᖏᖅᑕᐅᓚᐅᖏᓐᓂᖓᓐᓂ ᐅᖅᓱᐊᓗᖕᒥᒃ ᐅᕝᕙᓗ ᒑᓴᓖᒃᓴᒥᒃ ᕿᓂᓚᐅᖏᓐᓂᖏᓐᓂ ᓯᒡᔭᖅᐸᓯᖕᒥ 
ᐅᕝᕙᓗ ᐃᒪᕕᖕᒥ ᐃᑭᕐᒥ, ᑐᒃᓯᕋᐅᑎᓕᐅᖅᑐᖅ ᓇᓗᓇᐃᓐᖑᖅᑎᑦᓯᔭᕆᐊᓕᒃ ᑲᑎᒪᔨᓄᑦ ᐱᓕᕆᔪᓐᓇᕐᓂᖓᓂᒃ 
ᑮᓇᐅᔭᖃᕐᓂᖓᓂᒡᓗ ᐊᐅᓚᑕᐅᓂᖓᓄᑦ ᑖᓐᓇ ᐱᓕᕆᐊᖑᔪᒪᔪᖅ.  ᑲᑎᒪᔨᐅᔪᑦ ᐃᓱᒪᖅᓱᑦᑎᐊᖅᐳᑦ 
ᓇᓗᓇᐃᓐᖑᖅᑎᑦᓯᔾᔪᑕᐅᔪᓂᒃ ᑮᓇᐅᔭᓕᕆᔾᔪᑎᓂᒃ ᑲᒪᔪᓐᓇᕐᒪᖔᑦ ᑐᒃᓯᕋᐅᑎᓕᐅᖅᑐᖅ.  ᖃᑦᓯᓂᒃ 
ᐅᖃᖅᓯᒪᖏᑦᑐᖅ ᑮᓇᐅᔭᑎᒍᑦ ᑲᒪᒋᔭᐅᔭᕆᐊᓕᖕᓂᒃ ᑲᑎᒪᔨᓂᑦ ᐊᑐᖅᑕᐅᔭᕆᐊᖃᕋᔭᖅᑐᑦ. 
ᓈᓴᐅᑎᖓ 27(1.1) ᐃᓗᐊᓂ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓ 
COGOA ᒪᓕᒐᖃᖅᑎᑦᓯᕗᖅ ᑎᒍᒥᐊᖅᑎᐅᔪᖅ ᐊᔪᖏᔾᔪᑎᒥᒃ ᐊᑖᒍᑦ ᓈᓴᐅᑎᖓᑕ 5(1)(b) 
ᓯᕗᒧᐊᒃᑎᑦᓯᐊᖁᓪᓗᒋᑦ ᓇᓗᓇᐃᓐᖑᖅᓯᔾᔪᑎᖓᓐᓂᒃ ᑮᓇᐅᔭᓂᒃ ᑲᒪᑦᑎᐊᕈᓐᓇᕐᓂᖏᓐᓄᑦ ᒪᓕᒐᖏᑦ 
ᐊᑐᖅᑕᐅᖏᓐᓇᕐᓂᐊᕐᓗᑎᒃ ᐃᖅᑲᓇᐃᔭᕐᓂᓕᒫᖏᓐᓂ.  ᑕᐃᒪᓕ ᓄᒃᑎᕆᔪᖃᕐᓂᖅᐸᑦ ᐃᓚᖏᓐᓂᒃ ᑮᓇᐅᔭᑦ 
ᑐᓂᔭᐅᓯᒪᔪᑦ ᑲᑎᒪᔨᓄᑦ ᓇᓗᓇᐃᓐᖑᖅᑎᑦᓯᔾᔪᑎᒋᔭᐅᓗᑎᒃ ᑮᓇᐅᔭᓂᒃ ᑲᒪᔪᓐᓇᕐᓂᖏᓐᓂᒃ, ᑲᑎᒪᔨᐅᔪᑦ 
ᐊᐅᓚᑦᓯᔨᐅᔪᒥᒃ ᐊᑭᓖᑎᑦᓯᔪ ᓇᖅᐳᖅ ᑮᓇᐅᔭᓂᒃ ᑕᐃᒃᑯᓂᖓ.  ᑲᑎᒪᔨᐅᔪᑦ ᓄᖅᑲᖅᑎᑦᓯᑲᐃᓐᓇᕈᓐᓇᖅᑐᑦ 
ᐅᕝᕙᓗ ᐋᒃᑲ ᖅᑕᐅᓗᑎᒃ ᐱᔪᓐᓇᐅᑎᖓ ᐊᐅᓚᑦᓯᔨ ᒪᓕᒍᓐᓃᕐᓂᖅᐸᑦ ᐱᓕᕆᔭᕆᐊᓕᖏᓐᓂᒃ 
ᓇᓗᓇᐃᓐᖑᖅᑎᑦᓯᓂᕐᒥᒃ ᑮᓇᐅᔭᓕᕆᓂᕐᒥᒃ ᑲᒪᔪᓐᓇᕐᓂᖓᓂᒃ.  
 
ᑕᐃᒪᓕ ᖃᓄᐃᓕᔪᖃᕐᓂᖅᑎᓪᓗᒍ, ᑲᑎᒪᔨᐅᔪᑦ ᓂᕆᐅᒃᐳᑦ ᐊᐅᓚᑦᓯᔨᐅᔪᖅ ᓴᓗᒻᒪᖅᓴᐃᒐᔭᕐᓂᖓᓂᒃ 
ᑯᕕᔭᐅᔪᒥᒃ ᐅᕝᕙᓗ ᓴᓐᓇᒃᑕᐅᔪᒥᒃ, ᐊᒻᒪ ᐊᑭᓕᖅᓯᓗᑎᒃ ᑕᐃᒃᑯᓂᖓ ᐊᑭᓕᖅᑕᐅᔪᒪᔪᓂᒃ ᑐᒃᓯᕋᐅᑎᑎᒍᑦ.  
ᑲᑎᒪᔨᐅᔪᑦ ᑲᒪᖔᓕᕈᓐᓇᕐᒥᔪᑦ ᑎᓯᒍᓯᓗᑎᒃ ᐅᖅᓱᐊᓗᖕᒥᒃ ᑯᕕᔪᖃᖅᑎᕕᓂᐅᑎᓪᓗᒍ ᑭᐅᔾᔪᑎᓂᒃ ᐊᒻᒪ 
ᐊᑭᓕᖅᓯᓗᑎᒃ ᐊᑭᓕᖅᑕᐅᔭᕆᐊᓕᖕᓂᒃ ᑕᐃᓐᓇ ᐊᐅᓚᑦᓯᔨᐅᔪᖅ ᑭᐅᑦᑎᐊᖅᓯᒪᓐᓂᖏᑉᐸᑦ ᖃᓄᐃᓐᓂᐅᔪᒧᑦ. 

                                                            
3 ᐃᓚᖓ13 ᐃᓄᕕᐊᓗᐃᑦ ᓄᓇᑖᕈᑎᖏᓐᓄᑦ ᑭᖑᓪᓕᖅᐹᒥ ᐊᖏᕈᑎᖓ ᐅᖃᖅᓯᒪᕗᑦ ᐊᒃᑐᐊᓂᖃᖅᑐᑦ ᑮᓇᐅᔭᓕᕆᓂᕐᒧᑦ 
ᑲᒪᑦᑎᐊᕈᓐᓇᕐᓂᖅ ᐊᑐᖅᑕᐅᓂᐊᕐᓗᓂ ᐃᓗᐊᓂ ᑭᓯᐊᓂ ᐃᓄᕕᐊᓗᐃᑦ ᓄᓇᖁᑎᖓᑕ. 

4 ᐅᖅᓱᐊᓗᖕᒥᒃ ᒑᓴ ᓖᒥᒡᓗ ᑯᕕᔪᖃᖅᑎᓪᓗᒍ ᐊᒻᒪᓗ ᓱᕋᑦᑎᕆᑎᓪᓗᒋᑦ ᓱᕈᖅᓯᑎᓪᓗᒋᑦ ᒪᓕᒐᖅᑎᒍᑦ ᐊᑭᓕᕆᐊᖃᖅᑐᓄᑦ ᒪᓕᒐᐃᑦ 
SOR/87-331 

5 ᐅᑭᐅᖅᑕᖅᑐᑉ ᐃᒪᖓᓂᒃ ᓱᕈᖅᑎᕆᑦᑕᐃᓕᒪᓂᕐᒧᑦ ᐱᖁᔭᕐᔪᐊᖅ R.S.C., 1985, c.A-12 

6 ᒪᓕᒃᑕᐅᓗᑎᒃ ᑎᑎᕋᖅᓯᒪᓂᖏᑦ 26(1)(a) ᐊᒻᒪ 26(2)(a) ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ ᐊᐅᓚᑦᓯᔪᑦ ᐱᖁᔭᕐᔪᐊᖓ 
COGOA. 

 ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᓴᓇᔭᐅᓯᒪᔪᑦ ᐊᑖᒍᑦ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪ ᒑᓴᓖᓕᕆᓂᕐᒧᑦ 
ᐊᐅᓚᑦᓯᔪᑦ ᐱᖁᔭᕐᔪᐊᖓᑎᒍᑦ COGOA ᓇᓗᓇᐃᖅᓯᓗᑎᒃ ᒪᕐᕉᖕᓂᒃ ᐊᑐᖅᑕᐅᔪᓐᓇᖅᑑᖕᓂᒃ 
ᐊᑭᓕᖅᓯᔾᔪᑕᐅᓗᑎᒃ ᐅᑎᖅᑎᑦᓯᕕᐅᓂᐊᖅᑐᓄᑦ ᓱᕋᐃᓂᕐᒧᑦ ᐅᕝᕙᓗ ᐊᓯᐅᔨᑎᑦᓯᓂᖓᓄᑦ ᐊᐅᓚᑦᓯᔨᐅᔪᖅ 
ᑯᕕᔪᖃᓚᐅᖅᑎᓪᓗᒍ.  ᓯᕗᓪᓕᕐᒥ, ᑲᑎᒪᔨᐅᔪᑦ ᐸᐸᑦᓯᔪᓐᓇᖅᑐᑦ ᑐᓂᔭᐅᓯᒪᓗᑎᒃ ᐊᐅᓚᑦᓯᔨᐅᔪᒥᑦ ᐊᒻᒪ 
ᑕᐃᒃᑯᐊ ᑐᒃᓯᕋᐅᑎᓕᐅᖅᑐᑦ ᐊᑭᓕᖅᑕᐅᓗᑎᒃ ᐸᐸᑕᐅᔪᓂᑦ.  ᓯᕗᕐᖓᒍᑦ ᑐᒃᓯᕋᐅᑎᓕᐅᖅᑐᑦ 
ᐊᑭᓕᖅᑕᐅᓚᐅᖏᓐᓂᖓᓂ, ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᑦ ᐊᓯᖏᓐᓂᑦ ᑐᒃᓯᕋᕐᕕᐅᓂᐊᕐᒪᖔᑕ, ᑲᑎᓪᓗᒋᓪᓗ 
ᑐᒃᓯᕋᖅᑕᐅᔪᓄᑦ ᐊᑭᓕᖅᑕᐅᔭᕆᐊᓕᑦ ᐊᒻᒪ ᑲᑎᓪᓗᒋᑦ ᐊᑭᓕᖅᑕᐅᔭᕆᐊᓕᑦ ᐅᖓᑖᓄᐊᖅᓯᒪᖏᒃᑲᓗᐊᕐᒪᖔᑕ 
ᓇᓗᓇᐃᖅᑕᐅᓯᒪᔪᑦ ᒪᓕᒐᖅᑎᒍᑦ ᐊᑭᓕᕆᐊᖃᖅᑐᑦ.  ᑲᑎᒪᔨᐅᔪᑦ ᐊᑭᓕᖅᓯᔪᓐᓇᖅᑐᑦ ᑐᒃᓯᕋᐅᑎᓂᒃ ᓇᖕᒥᓂᖅ 
ᐅᑕᖅᑭᖏᓪᓗᑎᒃ ᐃᖅᑲᖅᑐᐃᕕᖕᒥᒃ ᑭᓇᒃᑯᑦ ᐸᓯᔭᒃᓴᐅᖕᒪᖔᑕ ᐅᕝᕙᓗ ᐃᒃᓯᓐᓇᐃᓯᒪᓐᓂᕐᒪᖔᑕ.  
ᑐᒡᓕᐊᓂᓗ, ᑐᒃᓯᕋᐅᑕᐅᔪᑦ ᐊᑭᓕᖅᑕᐅᔪᒪᔾᔪᑎᑦ ᓴᓇᔭᐅᔪᓐᓇᖅᐳᑦ ᐊᑖᒍᑦ ᓈᓴᐅᑎᖓᑕ 26,. ᐱᖃᓯᐅᑎᓗᒋᑦ 
ᑐᒃᓯᕋᐅᑎᑦ ᐅᑎᖅᑎᑦᓯᕕᐅᔪᒪᓗᓂ ᐊᑭᓕᖅᑕᐅᔪᒪᔾᔪᑎᑦ ᑐᓂᔭᐅᓐᓂᖅᐸᑕ ᑲᑎᒪᔨᓄᑦ, ᑕᐃᒃᑯᐊ 
ᐃᖅᑲᖅᑐᐃᕕᒃᑎᒎᖅᑕᐅᔪᓐᓇᖅᑐᑦ ᐊᑭᓕᖅᓯᖁᔭᐅᓗᑎᒃ ᐅᑎᖅᑎᑦᓯᕕᐅᔪᒪᓗᑎᒃ ᐃᖅᑲᖅᑐᐃᕕᒃᑎᒍᑦ ᑲᓇᑕᐅᑉ 
ᐃᓗᐊᓂ ᐊᑐᖅᑕᐅᓗᓂ ᓈᓴᐅᑎᖓ 26(3).  ᑭᒡᓕᖃᖅᑎᑕᐅᖏᑦᑐᖅ ᒪᓕᒐᖅᑎᒍᑦ ᐊᑭᓕᖅᓱᒐᐅᒐᔭᖅᑐᑦ 
ᓇᓗᓇᐃᖅᓯᒃᐸᑕ ᑭᓇ ᐸᓯᔭᒃᓴᐅᒪᖔᑦ ᐅᕝᕙᓗ ᐃᒃᓯᓐᓇᐃᓐᓂᕐᒪᖔᑦ. 
 
ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑕ ᐊᖓᔪᖅᖄᖁᑎᖓᑦ ᐱᐅᖅᓱᐊᕐᓂᕐᒧᑦ ᐊᖏᖅᓯᔪᓐᓇᖅᑐᖅ 
ᐱᔪᓐᓇᖅᑎᑦᓯᓗᓂ ᑭᓇᑐᐃᓐᓇᕐᒥᒃ ᐊᐅᓚᑦᓯᓂᐊᖅᑎᓪᓗᒍ ᒥᐊᓂᕆᓗᓂᐅᒃ ᑐᐊᕕᕐᓇᖅᑐᖃᖅᑎᓪᓗᒍ ᑭᐅᓂᐅᔪᖅ 
ᑖᓐᓇ ᐊᐅᓚᑦᓯᔨᔾᐅᔪᖅ ᑭᐅᑦᓯᐊᕐᓂᖏᑉᐸᑦ ᑯᕕᔪᒧᑦ.  ᑖᒃᑯᐊ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ 
ᐃᓕᓐᓂᐊᖅᑎᑦᑎᓯᒪᔪᑦ ᑐᐊᕕᕐᓇᖅᑐᖃᖅᑎᓪᓗᒍ ᑲᒪᔨᐅᒐᔭᖅᑐᓂᒃ ᐱᑐᐃᓐᓇᐅᖏᑦᑐᒃᑯᑦ ᐱᓕᕆᓕᒪᓪᓗᑎᒃ 
ᕿᒥᕐᕈᓂᕐᒥᒃ ᑲᒻᐸᓂᐅᔪᑦ ᑐᐊᕕᕐᓇᖅᑐᓄᑦ ᑭᐅᔾᔪᑎᖏᓐᓄᑦ ᐱᓕᕆᐊᒃᓴᖏᓐᓂᒃ ᐊᒻᒪᓗ, ᐱᔭᕆᐊᖃᖅᐸᑦ, 
ᑎᒍᓯᖔᕐᓂᕐᒥᒃ ᑲᒪᒋᔭᐅᔾᔪᑎᖏᓐᓂᒃ ᒥᐊᓂᕆᔭᐅᓂᖓᑕ ᐅᖅᓱᐊᓗᒃᒥᒃ ᑯᕕᓯᔪᖃᕐᓂᖅᐸᑦ. 
 
2. ᑭᒡᓕᓕᐊᕆᔭᐅᓯᒪᔪᖅ ᑐᓂᑎᓯᓂᕐᒧᑦ ᑮᓇᐅᔭᓕᐅᕈᓐᓇᕐᓂᕐᒧᑦ ᐊᒻᒪ ᑮᓇᐅᔭᓕᕆᔾᔪᑎᓂᒃ ᑲᒪᔪᓐᓇᕐᓂᕐᒧᑦ 

ᑐᓴᒐᒃᓴᑦ 
 
ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᐳᖅ ᑮᓇᐅᔭᓕᐅᕈᓐᓇᕐᓂᖓᓄᑦ ᐊᒻᒪ ᑮᓇᐅᔭᓕᕆᔾᔪᑎᓂᒃ 
ᑲᒪᔪᓐᓇᕐᓂᖓᓄᑦ ᑐᓴᒐᒃᓴᖁᑎᓂᒃ ᐊᑕᐅᑦᑎᒃᑯᑦ ᑐᓂᓯᑎᓪᓗᒍ ᑐᒃᓯᕋᐅᑎᒥᓂᒃ ᐊᖏᖅᑕᐅᔪᒪᔾᔪᑎᓄᑦ.  
ᑐᒃᓯᕋᐅᑎᓕᐅᖅᑐᖅ ᑎᓕᐅᖅᑕᐅᕗᖅ ᑐᓴᖅᑎᑦᓯᖁᔭᐅᓪᓗᓂ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓄᑦ  
ᑐᒃᓯᕋᐅᑎᓕᐅᖁᓗᒍ ᓯᕗᕐᖓᒍᑦ ᑐᒃᓯᕋᐅᑎᖏᓐᓄᑦ ᑲᑎᒪᓚᐅᖏᓐᓂᖏᓐᓂ ᐅᖃᐅᑕᐅᖁᓪᓗᒍ 
ᐃᖏᕐᕋᓂᕆᓂᐊᖅᑕᖓ ᒪᓕᒐᕐᓂᒃ ᐊᑐᕆᐊᖃᕐᓂᖓ ᑐᓂᓯᓂᐊᖅᑎᓪᓗᒍ ᑮᓇᐅᔭᓕᐅᕈᓐᓇᕐᓂᖓᓄᑦ ᐊᒻᒪ 
ᑮᓇᐅᔭᓕᕆᔾᔪᑎᓄᑦ ᑲᒪᔪᓐᓇᕐᓂᖓᓄᑦ ᑐᓴᒐᒃᓴᓂᒃ ᓯᕗᕐᖓᒍᑦ ᑐᓂᓯᓚᐅᖏᓐᓂᖓᓂ ᑐᒃᓯᕋᐅᑎᒥᓂᒃ 
ᐊᖏᖅᑕᐅᒐᓱᐊᕐᓂᐊᕐᓗᓂ. 
 
ᐃᓚᒋᓪᓗᓂᐅᒃ ᐊᖏᖅᑕᐅᒐᓱᐊᕐᓗᓂ ᑐᒃᓯᕋᐅᑎᐅᑉ, ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᐳᖅ ᒪᕐᕉᖕᓂᒃ 
ᐃᓛᒃᑰᖓᔫᖕᓂᒃ ᐊᑭᒋᓂᐊᖅᑕᖏᓐᓄᑦ ᒥᒃᓴᐅᓴᒃᓯᓯᒪᔪᓂᒃ: (1) ᒥᒃᓴᐅᓴᒃᑕᐅᓯᒪᔪᑦ ᐊᑭᒋᒐᔭᖅᑕᖓ 
ᐃᖅᑲᓇᐃᖅᑕᐅᑎᓪᓗᒍ ᑐᒃᓯᕋᐅᑎᖓ ᐱᓕᕆᓂᐊᖅᑕᖓ ᐊᑦᑕᕐᓇᖏᑦᑐᒃᑯᑦ ᐊᒻᒪ ᐊᕙᑎᒥᒃ ᓱᕈᖅᓯᖏᓪᓗᓂ; 
ᐊᒻᒪᓗ (2) ᐊᑭᒋᒐᔭᖅᑕᖓᓄᑦ ᒥᒃᓴᐅᓴᒃᓯᓯᒪᔪᖅ ᑲᑎᓪᓗᒋᑦ ᐊᑐᑎᓕᖅᑎᑕᐅᑎᓪᓗᒍ ᑯᕕᔪᖃᖅᑐᕕᓂᐅᑎᓪᓗᒍ 
ᓇᐅᑦᑎᐅᒪᔾᔪᑎᓄᑦ ᐸᕐᓇᐅᑎᑦ ᑕᐃᒪᐃᓕᔪᖃᑲᓪᓚᖕᓂᖅᐸᑦ.  ᐃᓚᒋᓪᓗᒍ, ᑐᒃᓯᕋᐅᑎᓕᐅᖅᑐᖅ 
ᑐᓂᓯᔭᕆᐊᖃᖅᐳᖅ ᑕᒪᒃᑮᖕᓂ ᓇᓗᓇᐃᖅᓯᓯᒪᔪᓂᒃ ᖃᓄᖅ ᒥᒃᓴᐅᓴᒃᑕᐅᓯᒪᔪᑦ ᐊᑭᖏᑦ ᓴᓇᔭᐅᓐᓂᕐᒪᖔᑕ 
ᐊᒻᒪ ᐊᑭᓕᖅᑕᐅᒐᔭᕐᒪᖔᑕ ᐱᖃᓯᐅᔾᔨᓯᒪᓗᑎᒃ ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ ᑐᒃᓯᕋᐅᑎᓕᐅᖅᑐᖅ 
ᐊᑭᓕᖅᓯᔪᓐᓇᕋᔭᕐᓂᖓᓂᒃ ᑖᒃᑯᓂᖓ ᐊᑭᓕᕆᐊᖃᓕᖅᑐᕕᓂᐅᒃᐸᑕ. 

ᒥᑭᓐᓂᖅᐹᖑᔪᒃᑯᑦ, ᑐᒃᓯᕋᐅᑎᓕᐅᖅᑐᖅ ᓂᕆᐅᒡᕕᐅᕗᖅ ᑐᓂᓯᓂᐊᕐᓂᖓᓂᒃ ᑐᒃᓯᕋᐅᑎᒥᒃ ᓯᒡᔭᖅᐸᓯᖕᒥ 
ᐅᖅᓱᐊᓗᒃᓴᖅᓯᐅᕈᒪᔾᔪᑎᖏᓐᓂᒃ ᑲᑎᒪᔨᐅᔪᓄᑦ ᐊᓂᒍᓚᐅᖏᓐᓂᖓᓂ ᒪᕐᕉᒃ ᑕᖅᑮᒃ, ᐊᒻᒪ ᑐᒃᓯᕋᐅᑎ ᐃᑭᕐᒥ 
ᐅᖅᓱᐊᓗᒃᓴᖅᓯᐅᕈᒪᓂᕐᒧᑦ ᐃᑭᕐᒥ ᐊᓂᒍᓚᐅᖅᑎᓐᓇᒍ ᑕᖅᑭᑦ 6, ᓯᕗᕐᖓᒍᑦ ᐃᓱᒪᓕᐅᓚᐅᖏᓐᓂᖏᓐᓂ 
ᑲᑎᒪᔨᐅᔪᑦ.  ᑕᐃᒪᓕ ᑐᒃᓯᕋᐅᑎᓕᐊᖑᔪᑦ ᐱᔭᕐᓂᖏᓐᓂᖅᐸᑕ, ᐱᕕᖃᒃᑲᓐᓂᕈᓐᓇᖅᑐᑦ ᐱᔭᕆᐊᖃᕐᓂᕈᑎᒃ.  
ᐅᒃᑐᕋᐅᑎᓕᐊᖑᔪᑦ ᑮᓇᐅᔭᓕᕆᔪᑦ ᑐᓂᔭᐅᔭᕆᐊᖃᖅᑐᑦ ᑎᑎᖅᑲᑦ ᓇᓗᓇᐃᖅᓯᓯᒪᔪᑦ ᓯᕗᕐᖓᒍᑦ 
ᑐᓂᔭᐅᓚᐅᖏᓐᓂᖏᓐᓂ ᑭᖑᓪᓕᖅᐹᖅᓯᐅᑎᖁᑎᖏᑦ.  ᑭᖑᓪᓕᖅᐹᖅᓯᐅᑎᐅᔪᑦ ᑎᑎᖅᑲᑦ ᑐᓂᔭᐅᔪᓐᓇᖅᑐᑦ 
ᑲᑎᒪᔨᓄᑦ ᑭᖑᕐᖓᒍᑦ ᑲᑎᒪᔨᑦ ᕿᒥᕐᕈᓚᐅᖅᑎᓪᓗᒋᑦ ᐊᖏᖅᑕᐅᒐᓱᐊᕈᑎᓂᒃ, ᑭᓯᐊᓂ ᓱᓕ ᑐᓂᓯᓚᐅᖅᑎᓐᓇᒋᑦ 
ᐊᖏᕈᑎᒥᓂᖕᓂᒃ. 
 
3. ᐱᔭᐅᔭᕆᐊᖃᖅᑐᑦ ᐊᑭᖏᓐᓄᑦ ᑐᓴᒐᒃᓴᑦ 
 
ᑕᐃᒪᓕ ᐋᖅᑭᒡᓯᖁᓪᓗᒋᑦ ᖃᓄᑎᒋᐅᓂᐊᕐᒪᖔᑕ ᑮᓇᐅᔭᓕᐅᕈᓐᓇᕐᓂᕆᔭᐅᔪᑦ ᐊᒻᒪ ᑮᓇᐅᔭᓕᕆᔾᔪᑎᓂᒃ 
ᑲᒪᔪᓐᓇᕐᓂᕆᔭᐅᔪᑦ ᐊᑐᖅᑕᐅᔭᕆᐊᖃᖅᑐᓂ, ᑲᑎᒪᔨᐅᔪᑦ ᐱᔭᕆᐊᖃᕐᒪᑕ ᐊᑭᖏᓐᓄᑦ ᑐᓴᒐᒃᓴᐅᔪᓂᒃ 
ᑭᐅᔪᓐᓇᖁᓪᓗᒋᑦ ᑕᒪᒃᑮᖕᓄᑦ ᑯᕕᔪᖃᖅᑕᐃᓕᒪᔾᔪᑎᓂᒃ (ᑮᓇᐅᔭᓕᐅᕈᓐᓇᕐᓂᐅᔪᓄᑦ) ᐊᒻᒪ ᑭᐅᔾᔪᑎᐅᒐᔭᖅᑐᓂᒃ 
ᑯᕕᔪᖃᕐᓂᖅᐸᑦ, ᑕᐃᒪᓕ ᑯᕕᔪᖃᕐᓂᖅᐸᑦ (ᑮᓇᐅᔭᑎᒍᑦ ᐊᑭᓕᖅᓯᔪᓐᓇᕐᓂᕆᔭᖓᑦ) ᓇᓗᓇᐃᖅᑕᐅᓗᓂ.  
ᐊᑭᒋᒐᔭᖅᑕᖓᓄᓪᓗ ᒥᒃᓴᐅᓴᒃᓯᒪᔪᑦ ᑐᓴᒐᒃᓴᑦ ᐱᖃᓯᐅᔾᔨᓯᒪᓗᑎᒃ ᐅᑯᓂᖓ: 
 

A. ᑭᐅᔪᓐᓇᖁᓪᓗᒋᑦ ᑮᓇᐅᔭᓕᐅᕈᓐᓇᕐᓂᕐᒧᑦ:  
ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᑐᖅ ᒥᒃᓴᐅᓴᒃᓯᒪᔪᓂᒃ ᐊᑭᒋᓂᐊᖅᑐᒋᔭᖏᓐᓂᒃ ᑐᒃᓯᕋᐅᑎᖓᓂ 
ᐱᓕᕆᐊᖃᖅᑎᓪᓗᒍ, ᐱᖃᓯᐅᑎᓗᒋᑦ ᐊᑭᓕᕆᐊᖃᕐᓂᐊᖅᑕᓕᒫᖏᑦ ᐱᓕᕆᐊᖃᖅᑎᓪᓗᒍ 
ᐊᑦᑕᕐᓇᖏᑦᑐᒃᑯᑦ ᐊᒻᒪ ᐊᕙᑎᒧᑦ ᓱᕋᑦᑎᕆᖏᓪᓗᓂ.  ᐱᓗᐊᖅᑐᒥᒃ, ᑐᒃᓯᕋᐅᑎᓕᐅᖅᑐᖅ 
ᓂᕆᐅᒡᕕᐅᕗᖅ ᓇᓗᓇᐃᖅᓯᓂᐊᕐᓂᖓᓂ ᐊᑭᖏᓐᓂᒃ ᐃᓘᓐᓇᖏᑕ ᐱᓕᕆᓂᐊᖅᑕᖏᑕ 
ᐱᖃᓯᐅᑎᓪᓗᒍ ᐊᐅᓚᑕᖏᑕ ᐃᓗᐊᓂ, ᐱᖃᓯᐅᑎᓪᓗᒍ ᐊᑑᑎᖃᖅᑐᒃᑯᑦ ᐊᑐᓕᖅᑎᑦᑎᓂᐊᕐᓂᖓᓂᒃ 
ᒥᐊᓂᖅᓯᑎᓪᓗᒋᑦ ᐃᖏᕐᕋᓂᐅᓂᐊᖅᑐᒥᒃ. 
 
B. ᑭᐅᖁᓪᓗᒋᑦ ᑮᓇᐅᔭᓕᕆᔾᔪᑎᓂᒃ ᑲᒪᑦᑎᐊᕆᐊᖃᕐᓂᖏᓐᓄᑦ: 

 
ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᐳᖅ ᑲᑎᒪᔨᓄᑦ ᒥᒃᓴᐅᓴᒃᓯᒪᔪᓂᒃ ᐊᑭᒋᓂᐊᖅᑐᒋᔭᖏᓐᓂᒃ 
ᐊᑐᓕᖅᑎᑦᑎᑎᓪᓗᒋᑦ ᑯᕕᔪᖃᖅᑐᕕᓂᐅᑎᓪᓗᒍ ᓇᐅᑦᑎᐅᒪᔾᔪᑎᖏᓐᓄᑦ ᐸᕐᓴᐅᑎᓂᒃ 
ᖃᓄᐃᑦᑐᖃᖅᑐᕕᓂᐅᑎᓪᓗᒍ.  ᑐᒃᓯᕋᐅᑎᓕᐅᖅᑐᖅ ᐱᖃᓯᐅᔾᔨᓯᒪᔭᕆᐊᖃᖅᑐᖅ 
ᓇᓗᓇᐃᖅᑎᖅᓯᒪᐅᖅᑐᓂᒃ ᖃᓄᐃᑦᑐᖃᖅᑎᓪᓗᒍ ᖃᓄᐃᓕᐅᕋᔭᕐᒪᖔᑕ, ᑐᓴᖅᑎᑦᓯᒐᓱᐊᕐᓂᐅᑉ 
ᐃᖏᕐᕋᓂᕆᓂᐊᖅᑕᖓᓂᒃ ᐊᒻᒪ ᓇᓗᓇᐃᖅᓯᔾᔪᑎᓂᒃ ᖃᓄᐃᒻᒪᑦ ᐊᑐᕐᒪᖔᑕ ᖃᓄᐃᓐᓂᐅᒐᔭᖅᑐᒧᑦ 
ᓂᕈᐊᖅᑕᐅᓯᒪᔪᒥᒃ. 
 
ᒥᒃᓴᐅᓴᒃᑕᐅᓯᒪᔪᖅ ᐊᑭᒋᓂᐊᖅᑐᒋᔭᐅᔪᖅ ᐊᑐᓕᖅᑎᑦᑎᑎᓪᓗᒋᑦ ᑯᕕᔪᖃᖅᑎᓪᓗᒍ ᓇᐅᑦᑎᐅᒪᔾᔪᑎᑦ 
ᐸᕐᓇᐅᑎᖏᓐᓂᒃ ᖃᓄᐃᑦᑐᖃᕐᓂᖅᑎᓪᓗᒍ ᐊᑭᖏᑦ ᐅᑯᓂᖓ ᐱᖃᓯᐅᔾᔨᓯᒪᓗᑎᒃ: 
 

a)  ᑯᕕᔭᐅᔪᖅ ᐊᕙᓗᔭᐅᑦᑎᐊᕐᓗᓂ ᓯᐊᒻᒪᒃᐸᓪᓕᐊᔪᓐᓃᕐᓗᓂ 
b)  ᓴᓗᒻᒪᖅᓴᐃᓂᖅ ᐊᕙᑎᒥᒃ 
c) ᐊᑭᓕᖅᓯᓂᖅ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᒃ ᑎᒥᐅᔪᓂᒃ 

 
a) ᐊᑭᖓ ᑯᕕᔪᑉ ᐊᕙᓗᔭᐅᓂᖓᑕ ᓯᐊᒻᒪᒃᐸᓪᓕᐊᔪᓐᓃᕐᓗᓂ 

ᐱᖃᓯᐅᑎᓗᒋᑦ ᑐᓴᒐᒃᓴᑦ ᐊᕙᓗᔭᐅᓂᖓ ᓯᐊᒻᒪᒃᐸᓪᓕᐊᔪᓐᓃᕐᓗᓂ ᐅᖅᓱᐊᓗᒃ ᐊᕙᑎᒧᑦ 
ᑯᕕᔪᓐᓃᖅᑎᑕᐅᓗᓂ, ᐊᒻᒪ ᐃᓗᓕᖃᕐᓗᓂ ᑯᕕᔭᐅᔪᓂᒃ ᖃᓄᐃᑦᑐᑐᐃᓐᓇᕐᓂᒃ ᐊᒻᒪ 
ᓴᓐᓇᒃᑕᐅᔪᒥᒃ.  ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᐳᖅ ᑐᓴᒐᒃᓴᓂᒃ ᓇᓗᓇᐃᖅᓯᓯᒪᔪᓂᒃ 
ᐃᓗᓕᑯᓘᔭᖏᓐᓂᒃ ᐊᑭᖏᑕ ᐊᒃᑐᐊᓂᖃᖅᑐᑦ ᓴᓗᒻᒪᖅᓴᖅᑕᐅᑎᓪᓗᒍ ᑯᕕᔪᖅ ᒪᓕᒡᓗᒍ 
ᐊᖏᖅᑕᐅᒐᓱᐊᕈᑎᖓᑦ ᖃᓄᐃᑦᑑᓂᖓ.  ᑎᑎᕋᖅᑕᐅᓯᒪᓗᑎᒃ ᐱᔾᔪᑕᐅᔪᑦ ᐊᑖᓂ 
ᑐᑭᓕᐅᖅᑕᐅᓯᒪᕗᑦ ᐱᒋᐊᕐᕕᐅᓂᐊᕐᓗᓂ ᐊᑑᑎᖃᖅᑐᒃᑯᑦ ᐃᓱᒪᒃᓴᖅᓯᐅᕈᑕᐅᓂᖏᓐᓄᑦ, ᐊᒻᒪ 
ᐋᖅᑭᒡᓱᖅᑕᐅᒐᔭᖅᑐᑦ ᖃᓄᐃᑦᑑᓂᖓ ᒪᓕᒃᓗᒍ, ᐊᒃᓱᑲᓪᓚᐅᓂᖓ, ᐊᒻᒪ ᖃᓄᖅ ᐊᒃᑎᒋᓂᐊᕐᓂᖓ 
ᐱᓕᕆᐊᒃᓴᐅᑉ ᑐᒃᓯᕋᐅᑕᐅᔪᑉ.  ᐊᒻᒪ ᐊᒃᑎᒋᓂᖓ ᐱᓕᕆᐊᕆᔭᐅᔪᒃᓴᖅ ᑐᒃᓯᕋᐅᑎᒥ ᐊᒻᒪ 
ᓴᓇᔭᐅᓯᒪᔪᑦ ᓇᓗᓇᐃᒃᑯᑕᐅᖁᓪᓗᒋᑦ ᐊᑕᖏᖅᓯᓯᒪᖏᑦᑐᑦ ᑭᓯᐊᓂ. 
ᑐᒃᓯᕋᐅᑎᓕᐅᖅᑐᖅ ᐃᓱᒪᒃᓴᖅᓯᐅᕆᐊᖃᖅᐳᖅ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ ᑯᕕᔪᖃᕐᓂᖅᐸᑦ 
ᐊᑭᖏᓐᓂᒃ, ᐱᖃᓯᐅᑎᓗᒋᑦ ᐅᑯᐊ: 
 

 ᖃᓄᐃᑦᑑᓂᖓ, ᐊᒃᑎᒋᓂᖓ, ᖃᖓᐅᓂᖓ, ᐊᒻᒪ ᓇᓃᓐᓂᖓ ᑐᒃᓯᕋᐅᑎᓕᐅᖅᑐᑦ 
ᐱᓕᕆᕝᕕᒋᓂᐊᑕᖓᑦ; 

 
 ᓄᖅᑲᖅᑎᑕᐅᓂᖓ ᑯᕕᓂᖓ ᐅᖅᓱᐊᓗᒃᓴᐅᑉ; 

 
 ᑭᐅᓯᔾᔪᑎᓪᓗᐊᑕᑦ ᐅᐸᓗᖓᐃᔭᐅᑎᓄᑦ ᐊᒻᒪ ᐱᐅᓯᐅᓂᐊᖅᑐᑦ ᑯᕕᔪᖃᖅᑎᓪᓗᒍ ᐊᒻᒪ 

ᓱᕈᖅᓯᑎᓪᓗᒋᑦ ᐊᕙᓗᓯᓂᕐᒥᒃ ᓯᐊᒻᒪᒃᐸᓪᓕᐊᔪᓐᓃᕐᓗᓂ, ᓇᐅᑦᑎᖅᓱᐊᖃᕐᓂᒃᑯᑦ, 
ᖃᐅᔨᒋᐊᖃᑦᑕᕐᓂᖅ ᐅᑎᖅᑎᑦᓯᒐᓱᐊᖅᑎᓪᓗᒋᑦ, ᐊᒻᒪ ᓴᓗᒻᒪᖅᓴᐃᑎᓪᓗᒋᑦ ᐃᒪᐅᑉ 
ᖄᖓᓂᒃ, ᐃᖅᑲᖓᓂᒡᓗ, ᓯᒡᔭᕐᒥᒃ, ᓯᑯᒥᒃ, ᐊᒻᒪ ᓯᑯᖃᖅᑐᓂ ᐃᒪᕐᓂ, ᐊᑐᖅᑕᐅᔪᖅ 
ᒪᓕᒡᓗᒍ; 

 
 ᓱᒃᑲᓂᖓ ᑯᕕᕙᓪᓕᐊᓂᖓᑕ, ᐊᖏᓂᖓ ᐊᒻᒪ ᑭᓱ ᑯᕕᔪᓐᓇᕐᒪᖔᑦ 

ᑕᐃᒪᐃᑦᑐᖃᑲᓪᓚᖕᓂᖅᐸᑦ; 
 

 ᐃᑲᔪᖅᓯᔾᔪᑕᐅᔭᕆᐊᖃᖅᑐᑦ ᐊᐅᓚᑦᓯᔾᔪᑎᑦ, ᐱᖃᓯᐅᑎᓗᒋᑦ ᐅᒥᐊᕐᔪᐊᑦ ᐊᒻᒪ ᓯᑯᓯᐅᑎᑦ 
ᐅᒥᐊᕐᔪᐊᑦ; 

 
 ᐱᔾᔪᑎᓕᒫᖏᑦ ᐋᓐᓂᖅᓯᔪᓐᓇᖅᑐᑦ ᓱᕋᐃᔪᓐᓇᖅᑐᑦ ᑐᒃᓯᕋᐅᑎᓕᐊᖓᓂᒃ 

ᐱᓕᕆᐊᖃᖅᑎᓪᓗᒋᑦ, ᐊᒻᒪ ᖃᓄᖅ ᐊᑦᑕᕐᓇᕐᓂᐅᔪᑦ  ᑕᒪᒃᑯᐊ ᒥᐊᓂᕆᔭᐅᔪᓐᓇᕐᒪᖔᑕ 
ᑲᒪᒋᔭᐅᓗᑎᒃ; ᐊᒻᒪᓗ 

 
 ᐊᕙᑎ, ᐸᕐᓇᐃᓂᖅ, ᐊᒻᒪ ᓄᓇᒥ ᖃᓄᐃᓐᓂᐅᔪᑦ ᐊᒃᑐᐃᔪᓐᓇᖅᑐᑦ ᓄᖅᑲᖅᑎᑦᓯᓂᕐᒧᑦ, 

ᐊᕙᓗᓯᓂᕐᒧᑦ ᐊᒻᒪ ᓴᓗᒻᒪᖅᓴᐃᓂᕐᒥᒃ ᑯᕕᔭᐅᔪᒥᒃ.  
 

b) ᐊᑭᖓ ᓴᓗᒻᒪᖅᓴᐃᓂᐅᑉ ᐊᕙᑎᒥᒃ 
 

ᑐᒃᓯᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᑐᖅ ᑲᑎᒪᔨᓄᑦ ᒥᒃᓴᐅᓴᒃᓯᒪᔪᓂᒃ ᐊᑭᒋᓂᐊᖅᑐᒋᔭᖏᓐᓪᓂᒃ 
ᐊᕙᑎᒥᒃ ᓴᓗᒻᒪᖅᓴᐃᑎᓪᓗᒋᑦ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᒻᒪ ᐱᔾᔪᑎᖏᓐᓂᒃ ᐊᑭᖏᑕ 
ᐅᓄᕐᓂᖏᓐᓄᑦ.  ᑐᒃᓯᕋᐅᑎᓕᐅᖅᑐᖅ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᖅ ᐃᓘᓐᓇᖏᓐᓂᒃ 
ᐊᒃᑐᐊᓂᖃᖅᑐᓂᒃ ᓴᓗᒻᒪᖅᓴᐃᓂᕐᒧᑦ ᐊᕙᑎᒥᒃ.  ᐱᔾᔪᑎᔪᑦ ᐊᑖᓂ ᑎᑎᕋᖅᓯᒪᔪᑦ 
ᐱᒋᐊᕈᑎᐅᓂᐊᕐᓗᑎᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂ ᐊᒻᒪ ᐋᖅᑭᒡᓱᖅᑕᐅᖃᑦᑕᕆᐊᖃᖅᑐᑦ 

ᖃᓄᐃᓐᓂᐅᔪᑦ ᒪᓕᒃᓗᒋᑦ, ᐊᒃᑎᒋᓂᖓ, ᐊᒻᒪ ᐊᒃᑎᒋᓂᖓ ᐱᓕᕆᐊᕆᔭᐅᔪᒃᓴᖅ ᑐᒃᓯᕋᐅᑎᒥ ᐊᒻᒪ 
ᓴᓇᔭᐅᓯᒪᔪᑦ ᓇᓗᓇᐃᒃᑯᑕᐅᖁᓪᓗᒋᑦ ᐊᑕᖏᖅᓯᓯᒪᖏᑦᑐᑦ ᑭᓯᐊᓂ. 
 

 ᑯᕕᔭᐅᔪᖅ ᐅᖅᓱᐊᓗᒃᓴᖅ ᖃᓄᐃᑦᑑᖕᒪᖔᑦ (ᑕᐅᑦᑐᖓ ᐊᒻᒪ ᑭᓱᓂᒃ ᐃᓗᓕᖃᕐᒪᖔᑦ 
ᐊᒻᒪ ᖃᓄᖅ ᓱᒃᑲᑎᒋᔪᒥᒃ ᑯᕕᖕᒪᖔᑦ, ᖃᓄᕐᓗ ᐊᒃᑎᒋᔪᒥᒃ ᑯᕕᖕᒪᖔᑦ, ᐅᖅᓱᓗᖕᒥᒃ 
ᓇᖕᒥᓂᖃᖅᑐᑦ ᓱᕐᓗ ᐊᒥᐊᓕᒃᑲᓐ ᐅᖅᓱᐊᓗᓕᕆᓂᕐᒧᑦ ᐱᓕᕆᕝᕕᒃ (API) ᐱᐅᓂᖓ, 
ᓂᓐᖑᓂᖓ, ᐅᖅᓱᐊᓗᒃᓴᑦ ᑭᓱᓂᒃ ᐃᓗᓕᖃᕐᒪᖔᑦ, ᐊᒻᒪ ᐸᑎᐅᔭᐅᔭᖃᕐᓂᖓ);  

 
 ᖃᓄᐃᒻᒪᖔᑦ ᐊᕙᑎᖓ ᖃᓄᐃᓕᕝᕕᐅᔪᖅ (ᐅᒃᑑᑎᒋᓗᒍ ᓯᒡᔭᒥ ᐅᕝᕙᓗ ᐃᑭᕐᒥ, ᐃᒪᐅᑉ 

ᐃᑎᓂᖓ, ᖃᖓᓂ ᐃᒪᐅᑉ ᐃᖅᑲᖓᓂᓗ ᑯᕕᔭᐅᔪᑦ ᓴᓐᓇᒃᑕᐅᔪᑦ, ᓯᑯᖃᕐᓂᖓ, 
ᐃᖏᕐᕋᓂᐅᑉ ᓴᓐᖏᓂᖓ, ᒪᓪᓕᕐᓂᖓ, ᐊᕐᕌᒍᑉ ᖃᖓᐅᓂᖓ, ᓯᓚᐅᑉ ᓂᒡᓚᓱᖕᓂᖓ, ᐊᒻᒪ 
ᖃᓄᑎᒋ ᑖᕐᒪᖔᑦ); 

 
 ᐊᑑᑎᖃᕐᓂᖓ ᐊᒻᒪ ᐊᑐᖅᑕᐅᔪᓐᓇᕐᓂᖓ ᑐᒃᓯᕋᐅᑎᓕᐊᖑᔪᑦ ᐅᖅᓱᐊᓗᖕᒥᒃ 

ᑯᕕᔪᖃᖅᑎᓪᓗᒍ ᐱᓕᕆᔾᔪᑕᐅᒐᔭᖅᑐᓂᒃ ᑲᒪᒋᔭᐅᑎᓪᓗᒍ ᖃᓄᖅ ᐊᑯᓂᐅᑎᒋᒐᔭᕐᒪᖔᑦ 
(ᐊᒻᒪ ᐱᖃᓯᐅᑎᓗᒍ ᐊᕐᕌᒍᑉ ᖃᓄᐃᑦᑑᓂᖓ ᑯᕕᑎᓪᓗᒋᑦ ᐅᕝᕙᓗ ᓱᕈᖅᑕᐅᔪᒥᒃ 
ᓴᓗᒻᒪᖅᓴᐅᑎᓪᓗᒋᑦ ᑭᖑᕐᖓᒍᓪᓗ ᐱᓕᕆᐊᖑᔪᖅ ᐊᐅᓚᑕᐅᔪᓐᓃᖅᑎᓪᓗᒍ 
ᓴᓗᒻᒪᖅᓴᐃᓂᖅ); 
 

 ᐊᕙᑎᒧᑦ ᐃᑲᔪᕈᑎᐅᔪᑦ ᕿᒥᕐᕈᓇᒃᑕᐅᓂᖏᓐᓄᑦ ᖃᐅᔨᔭᐅᔪᑦ ᐃᓱᒪᒃᓴᖅᓯᐅᕈᑕᐅᓗᑎᒃ 
ᑯᕕᔪᖃᖅᑐᕕᓂᐅᑎᓪᓗᒍ ᓴᓗᒻᒪᖅᓴᐃᔾᔪᑕᐅᓂᐊᖅᑐᓂ; 

 
 ᐊᑐᐃᓐᓇᐅᓂᖏᑦ ᐱᖁᑎᑦ ᐊᐅᓚᑦᓯᔾᔪᑎᑦ, ᐃᓕᓐᓂᐊᖅᓯᒪᓂᖃᖅᑐᑦ ᐊᒻᒪ 

ᐱᓕᕆᔪᓐᓇᑦᑎᐊᖅᑐᑦ ᐃᖅᑲᓇᐃᔭᖅᑎᑦ, ᐊᒻᒪ ᓈᒻᒪᒃᑐᓂᒃ ᐊᒻᒪ ᐊᑐᕈᓐᓇᖅᑐᓂᒃ 
ᓱᓇᒃᑯᑎᖃᕐᓗᑎᒃ; 

 
 ᐅᕕᔪᖅ ᓇᐅᑦᑎᖅᓱᐊᕆᔭᐅᓂᖓ ᐊᒻᒪ ᑯᕕᔪᖅ ᖃᐅᔨᓴᖅᑕᐅᓂᖓ ᖃᓄᑎᒋ 

ᑯᕕᑎᒋᖕᒪᖔᑦ ᓴᓗᒻᒪᖅᓴᐃᔾᔪᑎᓂᒃ ᐊᑐᑦᑎᐊᖁᓪᓗᒋᑦ; ᐊᒻᒪ 
 

 ᑐᓴᒐᒃᓴᑦ ᐊᕙᑎᐅᑉ, ᐃᓕᖅᑯᓯᕆᔭᐅᔪᒧᑦ, ᑕᐃᑦᓱᒪᓂᑐᖃᕐᓗ ᐊᑐᖅᑕᐅᕙᓚᐅᕐᓂᖓᓄᑦ, 
ᑮᓇᐅᔭᓕᐅᕈᑕᐅᓪᓗᓂ, ᐊᒻᒪ ᐊᓯᖏᓐᓂᒃ ᐊᑑᑎᖃᖅᑐᓂᒃ ᓇᔪᖅᑕᐅᔪᖅ ᑭᓱᓄᑦ 
ᐊᒃᑐᐊᓂᖃᕐᒪᖔᑕ ᑐᓴᒐᒃᓴᖃᐅᑦᑎᐊᕐᓗᑎᒃ. 

 
c) ᐊᑭᖓ ᐅᑎᖅᑎᑦᓯᓗᑎᒃ ᐊᑭᓕᖅᓯᓂᐅᑉ 

 
ᑐᒃᓯᔭᕋᐅᑎᓕᐅᖅᑐᖅ ᑐᓂᓯᔭᕆᐊᖃᖅᐳᖅ ᑲᑎᒪᔨᓄᑦ ᒥᒃᓴᐅᓴᒃᓯᒪᔪᓂᒃ ᐊᑭᒋᓂᐊᖅᑐᒋᔭᖏᓐᓂᒃ 
ᐊᑭᓕᖅᓯᑎᓪᓗᒍ ᒐᕙᒪᒃᑯᑦ ᓯᓚᑖᓃᑦᑐᓄᑦ ᑯᕕᔪᖃᖅᑐᕕᓂᐅᑎᓪᓗᒍ ᐊᑐᖅᑕᐅᒐᔭᖅᑐᓂᒃ ᐊᒻᒪ 
ᐱᔾᔪᑎᖏᓐᓂᒃ ᖃᓄᐃᒻᒪᑦ ᑕᐃᒪᓐᓇ ᐊᑭᖃᖅᑎᒋᖕᒪᖔᑕ.  ᒥᒃᓴᐅᓴᒃᑕᐅᓯᒪᔪᑦ ᐊᑭᖏᓐᓄᑦ 
ᐃᓚᐅᓂᐊᖅᑐᑦ ᐃᓱᒪᒃᓴᖅᓯᐅᖃᓯᐅᔾᔨᔭᕆᐊᖃᖅᐳᑦ ᐃᓘᓐᓇᖏᓐᓂᒃ ᐱᔾᔪᑎᐅᔪᓂᒃ 
ᐊᑭᒋᓂᐊᖅᑐᒋᔭᖏᓐᓂᒃ ᐅᑎᖅᑎᑦᓯᑎᓪᓗᒋᑦ ᒐᕙᒪᒃᑯᑦ ᓯᓚᑖᓄᑦ ᑯᕕᔪᖃᓚᐅᖅᑎᓪᓗᒍ.  
ᑲᑎᒪᔨᐅᔪᑦ ᓂᕆᐅᒃᑐᑦ ᑐᒃᓯᕋᐅᑎᓕᐅᖅᑐᖅ ᐱᓕᕆᖃᑎᖃᕋᔭᕐᓂᖓᓂᒃ ᐊᒃᑐᖅᑕᐅᓯᒪᔪᓂᒃ 
ᑎᒥᐅᔪᓂᒃ ᒐᕙᒪᒃᑯᑦ ᓯᓚᑖᓂᓐᖔᖅᑐᓂᒃ ᐋᖅᑭᒡᓱᐃᓕᖅᑎᓪᓗᒍ ᐅᑎᖅᑎᑦᓯᓂᕐᒧᑦ 
ᐊᑭᒃᓴᕆᒐᔭᖅᑕᖏᓐᓂᒃ, ᑕᐃᒃᑯᐊ ᐱᖃᓯᐅᔾᔨᓯᒪᔪᓇᖅᑐᑦ ᐃᓱᒪᒃᓴᖅᓯᐅᖃᐅᔾᔭᐅᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦ.  ᐱᔾᔪᑎᔪᑦ ᐊᑖᓂ ᑎᑎᕋᖅᓯᒪᔪᑦ ᐱᒋᐊᕈᑎᐅᓂᐊᕐᓗᑎᒃ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᓂ ᐊᒻᒪ ᐋᖅᑭᒡᓱᖅᑕᐅᖃᑦᑕᕆᐊᖃᖅᑐᑦ ᖃᓄᐃᓐᓂᐅᔪᑦ ᒪᓕᒃᓗᒋᑦ, 
ᐊᒃᑎᒋᓂᖓ, ᐊᒻᒪ ᐊᒃᑎᒋᓂᖓ ᐱᓕᕆᐊᕆᔭᐅᔪᒃᓴᖅ ᑐᒃᓯᕋᐅᑎᒥ ᐊᒻᒪ ᓴᓇᔭᐅᓯᒪᔪᑦ 
ᓇᓗᓇᐃᒃᑯᑕᐅᖁᓪᓗᒋᑦ ᐊᑕᖏᖅᓯᓯᒪᖏᑦᑐᑦ ᑭᓯᐊᓂ.  
 

 ᐅᖓᓯᖕᓂᖓ ᐊᖏᖅᑕᐅᓯᒪᔪᑦ ᐱᓕᕆᐊᒃᓴᑦ ᓄᓇᓕᐅᔪᓄᑦ; 
 

 ᐊᑭᖓ ᑭᖑᕝᕕᖅᓯᓂᐊᕐᓗᑎᒃ ᓄᓇᓕᑦ ᐃᒪᖓᓂᒃ ᐊᒻᒪ ᓂᕿᒃᓴᖏᓐᓂᒃ/ᓂᕆᕙᒃᑕᖏᓐᓂᒃ; 
 

 ᖃᓄᑎᒋ ᓄᓇᖃᖅᑳᖅᓯᒪᔪᑦ ᑕᑎᖃᕐᒪᖔᑕ ᐊᖑᓇᓱᖕᓂᕐᒥᒃ, ᐃᖃᓪᓕᐊᕐᓂᕐᒥᒃ, ᐃᓄᐃᑦ 
ᐃᓕᖅᑯᓯᑐᖃᖓᓐᓂ ᐊᑐᕐᓗᑎᒃ ᐊᒻᒪ ᑮᓇᐅᔭᓕᐅᕋᓱᐊᕐᓂᖓᑦ ᐃᓄᐃᑦ ᐃᓕᖅᑯᓯᖓᓐᓂᑦ; 

 
 ᐊᓯᐅᔨᓂᖓᑦ ᓄᓇᖃᖅᑳᖅᓯᒪᔪᑦ ᑮᓇᐅᔭᓕᐊᖏᓐᓂᒃ ᐊᒻᒪ ᓯᕗᓂᒃᓴᒥ 

ᑮᓇᐅᔭᓕᐊᒃᓴᖏᓐᓂᒃ ᐊᖑᓇᓱᖕᓂᕐᒥᑦ, ᐃᖃᓪᓕᐊᕐᓂᕐᒥᑦ, ᓄᐊᑦᓯᓂᒃᑯᓪᓗ; 
 

 ᐊᑑᑎᖃᕐᓂᖓ ᓄᓇᐅᑉ ᐃᓕᖅᑯᓯᖓᓐᓄᑦ ᐅᑭᐅᖅᑕᖅᑐᕐᒥᐅᑦ ᐊᒻᒪ ᓄᓇᓕᐅᔪᑦ; ᐊᒻᒪᓗ 
 

 ᒪᓕᒋᐊᖃᖅᑕᖏᑦ ᐊᒻᒪ ᑲᒪᒋᔭᕆᐊᖃᖅᑕᖏᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐃᓗᐊᓂ. 
 

4. ᐃᓗᓕᖏᑦ ᐊᓯᔾᔨᖅᑎᓪᓗᒋᑦ ᑐᓴᒐᒃᓴᑦ ᑐᓂᔭᐅᓚᐅᖅᑐᑦ  
 
ᐊᐅᓚᑦᑎᔨᐅᔪᖅ ᓂᕆᐅᒡᕕᐅᕗᖅ ᑐᓂᓯᓂᐊᕐᓂᖓᓂᒃ ᑐᓴᖅᑎᑦᑎᔾᔪᑎᓂᒃ ᐊᓯᔾᔨᖅᑐᖃᕌᖓᑦ ᐃᓗᓕᖏᓐᓂᒃ 
ᓇᓗᓇᐃᖅᓯᔾᔪᑎᑦ ᑮᓇᐅᔭᓕᐅᕈᓐᓇᕐᓂᖓᓄᑦ ᐅᕝᕙᓗ ᑮᓇᐅᔭᓂᒃ ᑲᒪᑦᑎᐊᕈᓐᓇᕐᓂᖓᓄᑦ, ᓱᕐᓗ ᐊᓯᔾᔨᖅᐸᑕ 
ᒥᒃᓴᐅᓴᒃᑕᐅᓯᒪᔪᑦ ᐊᑭᖏᑦ ᐊᑐᖅᑕᐅᓂᐊᖅᑐᑦ ᐱᓕᕆᔾᔪᑕᐅᓂᐊᕐᓗᑎᒃ, ᑕᐃᒪᓕ ᕿᒥᕐᕈᓇᒃᑕᐅᑎᓪᓗᒍ 
ᐊᑦᑕᕐᓇᕐᓂᖓ, ᑯᕕᔪᖃᖅᑐᕕᓂᐅᒃᐸᑦ ᓇᐅᑦᑎᐅᒪᓂᕐᒧᑦ ᐸᕐᓇᐅᑎ, ᐅᕝᕙᓗ ᐊᑭᖓ ᒥᒃᓴᐅᓴᒃᑕᐅᓯᒪᔪᖅ 
ᖃᓄᐃᓕᔪᖃᕐᓂᖅᐸᑦ ᐱᐅᖏᓐᓂᖅᐹᒥᒃ.  ᑕᐃᒪᓕ ᐃᓗᓕᕆᔭᖏᑦ ᐊᓯᔾᔨᖅᑕᐅᒃᐸᑕ ᑖᒃᑯᐊ, ᐊᐅᓚᑦᑎᔨᐅᔪᖅ 
ᑐᓴᖅᑎᑦᑎᔭᕆᐊᖃᖅᑐᖅ ᑲᑎᒪᔨᓂᒃ ᑎᑎᖅᑲᑎᒍᑦ ᐃᕐᖐᓐᓇᖅ ᐊᓯᔾᔨᖅᑐᖃᑐᐊᖅᐸᑦ. 
 
5. ᓇᓗᓇᐃᖅᑕᐅᓂᖓ ᐱᐅᖏᓐᓂᖅᐹᒥ ᖃᓄᐃᓕᔪᖃᖅᑎᓪᓗᒍ ᐊᑭᒋᒐᔭᖅᑕᖓᓄᑦ ᒥᒃᓴᐅᓴᒃᑕᐅᓯᒪᔪᑦ  
 
ᐊᑎᓕᐅᕈᓐᓇᖅᑐᖅ ᐃᖅᑲᓇᐃᔭᖅᑎᐅᔪᖅ ᑲᒪᔪᓇᖅ ᑐᒃᓯᕋᐅᑎᓕᐊᒥᒃ ᐊᑎᓕᐅᕆᐊᖃᖅᑐᖅ 
ᖃᓄᐃᓕᔪᖃᕐᓂᖅᐸᑦ ᐱᐅᓂᓐᓂᖅᐹᒃᑯᑦ ᐊᑭᒋᒐᔭᖅᑕᖓᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᐊᒻᒪᓗ ᓇᓗᓇᐃᕐᓗᓂᒋᑦ 
ᓇᓕᖅᑯᑦᑎᓯᒪᒐᓗᐊᕐᒪᖔᑕ ᑐᓴᒐᒃᓴᑦ ᑐᓂᔭᐅᔪᑦ ᑲᑎᒪᔨᓄᑦ ᒪᓕᒃᓯᒪᖕᒪᖔᑕᓗ ᒪᓕᒐᕐᓂᒃ ᐅᑯᓂᖓ.  
ᐊᑎᓕᐅᕈᓐᓇᖅᑐᖅ ᐃᖅᑲᓇᐃᔭᖅᑎ ᑲᒪᔨᐅᓂᐊᕐᓗᓂ ᑮᓇᐅᔭᓕᕆᔾᔪᑎᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒥᒃ ᐊᒻᒪ 
ᐱᔭᕐᓂᖏᑦᑐᓂᒃ ᐊᐅᓚᑦᑎᔾᔪᑎᓂᒃ ᐊᒻᒪ ᐊᐅᓚᑦᓯᓂᕐᒧᑦ ᐱᓕᕆᐊᓂᒃ ᑲᒪᖃᑦᑕᕐᓗᓂ ᐃᓗᐊᓂ ᑐᒃᓯᕋᖅᑐᑉ 
ᑯᐊᐳᕆᓴᖓᑕ ᐅᓇᐅᒐᔪᒃᑐᖅ, ᐊᐅᓚᑦᓯᔨ ᐊᖓᔪᖅᑳ ᐱᓕᕆᕕᖕᒥ.  ᐊᐅᓚᑦᓯᔨᐅᔪᖅ ᑐᓴᖅᑎᑦᓯᔭᕆᐊᖃᖅᐳᖅ 
ᑲᑎᒪᔨᓂᒃ ᑖᓐᓇ ᐊᑎᓕᐅᕈᓐᓇᖅᑐᖅ ᐃᖅᑲᓇᐃᔭᖅᑎ ᑯᐊᐳᕆᓴᒃᑯᓐᓂᑦ ᐊᓯᔾᔨᖅᑕᐅᓐᓂᖅᐸᑦ. 
 
6. ᓇᓗᓇᐃᖅᓯᓂᖅ ᑮᓇᐅᔭᓕᐅᕈᓐᓇᕐᓂᖓᓄᑦ ᐊᒻᒪ ᑮᓇᐅᔭᓕᔾᔪᑎᓂᒃ ᑲᒪᑦᑎᐊᕈᓐᓇᕐᓂᖓᓂᒃ 
 
ᐃᓚᒋᓪᓗᓂᐅᒃ ᑐᒃᓯᕋᐅᑎᖓᑕ, ᑐᒃᓯᕋᖅᑐᖅ ᓇᓗᓇᐃᖅᓯᔪᓐᓇᕆᐊᖃᖅᑐᖅ ᑮᓇᐅᔭᓕᐅᕈᓐᓇᕋᔭᕐᓂᖓᓂᒃ 
ᑐᒃᓯᕋᖅᑕᖓ ᐊᑐᕐᓗᒍ ᐱᓕᕆᔭᐅᑎᓪᓗᒍ ᐊᒻᒪ ᖃᓄᖅ ᐊᖑᒻᒪᑎᓯᓂᐊᕐᒪᖔᑦ ᑮᓇᐅᔭᓕᕆᔪᓐᓇᕐᓂᕐᒧᑦ 
ᑲᒪᔪᓐᓇᕐᓂᐅᔭᕆᐊᖃᖅᑐᓂᒃ ᑭᐅᔪᓐᓇᖁᓪᓗᒍ ᐱᐅᖏᓐᓂᖅᐹᒃᑯᑦ ᖃᓄᐃᓕᔪᖃᖅᑐᕕᓂᐅᑎᓪᓗᒍ. 

ᓇᓗᓇᐃᖅᓯᖁᓪᓗᒋᑦ ᐊᑭᓕᖅᑕᐅᔪᓐᓇᕋᔭᕐᓂᖓᓄᑦ ᑮᓇᔭᓕᐅᕈᓐᓇᕐᓂᐅᔪᖅ: ᓇᓗᓇᐃᖅᓯᔪᓐᓇᕆᐊᖃᖅᑐᖅ 
ᑐᒃᓯᕋᐅᑎᓕᐅᖅᑐᖅ ᐊᑭᓕᖅᓯᔪᓐᓇᕋᔭᕐᓂᖓᓂᒃ ᐊᑦᑕᓇᔾᔭᐃᖅᓯᒪᑦᑎᐊᕐᓗᑎᒃ ᐱᓕᕆᐊᖃᕐᓂᐊᕐᓂᖓᓂᒃ 
ᑐᒃᓯᕋᖅᑕᒥᓄᑦ ᓇᓗᓇᐃᖅᓯᑦᑎᐊᕐᓗᓂ ᖃᓄᖅ ᐊᑭᓕᖅᑕᐅᓂᐊᕐᒪᖔᑕ ᐱᓕᕆᔭᐅᔪᑦ ᑖᓐᓇ ᐱᓕᕆᐊᕆᔭᐅᔪᖅ 
ᓄᖅᑲᐅᔾᔭᐅᖏᓐᓂᓕᒫᖓᓂ.   ᓇᓗᓇᐃᖅᓯᓯᒪᔪᑦ ᓂᕆᐅᒋᔭᐅᕗᑦ ᐱᖃᓯᐅᔾᔨᓯᒪᓂᐊᕐᓂᖏᓐᓂᒃ 
ᐃᑲᔪᖅᑐᐃᔾᔪᑎᓂᒃ ᑐᓂᔭᐅᓗᑎᒃ ᑐᒃᓯᕋᐅᑎᓕᐅᖅᑐᑉ ᑮᓇᐅᔭᓕᕆᔾᔪᑎᕕᓂᖏᑦ, ᐊᒻᒪ ᑐᒃᓯᕋᐅᑎᓕᐅᖅᑐᑉ 
ᒫᓐᓇᕐᓂᓴᐅᓂᖅᐹᑦ ᐊᑐᖅᑐᐊᕈᓐᓇᕐᓂᖓᓄᑦ ᐅᓂᒃᑳᖅᓯᒪᔪᑦ ᕿᑐᕐᖏᐅᖅᑎᑦᓯᓂᖓ ᖁᕚᓯᖕᓂᖃᕆᐊᖃᖅᑐᖅ 
(B-rating7)−ᒥᒃ ᖁᕝᕙᓯᖕᓂᖅᓴᒥᒡᓘᓐᓃᑦ.   ᓈᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᑦ ᑎᑎᕋᖅᓯᒪᔪᑦ ᐊᒻᒪ 
ᐊᑐᖅᑐᐊᕈᓐᓇᕐᓂᖓᓄᑦ ᓇᓗᓇᐃᖅᓯᓯᒪᔪᑦ ᐅᓂᒃᑳᓕᐊᑦ ᑐᕌᖓᔪᑦ ᑐᒃᓯᕋᖅᑐᑉ ᐊᖓᔪᖅᑳᖓᓄᑦ ᑯᐊᐳᕆᓴᒧᑦ 
ᑕᐃᒪᐃᓕᖓᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᓈᒻᒪᖏᓪᓗᓂ ᑕᐃᒪᐃᓕᖓᑎᓪᓗᒍ.  ᑲᑎᒪᔨᐅᔪᑦ 
ᐃᓱᒪᒃᓴᖅᓯᐅᖅᓯᔪᓐᓇᖅᑐᑦ ᐊᓯᖏᓐᓂᒃ ᓇᓗᓇᐃᖅᓯᔾᔪᑎᐅᔪᓂᒃ ᑮᓇᐅᔭᓕᐅᕈᓐᓇᕐᓂᖓᓄᑦ, ᐃᓚᒋᓗᒍ ᖁᓛᓂ 
ᑎᑎᕋᖅᓯᒪᔪᑦ, ᓇᓗᓇᐃᖅᓯᓯᒪᔭᕆᐊᖃᖅᑐᑦ ᐊᒥᒐᖏᑦᑐᓂᒃ ᑮᓇᐅᔭᖃᑦᓯᐊᕐᓂᖏᓐᓂᒃ ᐊᒻᒪ 
ᑮᓇᐅᔭᓐᖑᕈᓐᓇᖅᑐᓂᒃ ᐱᑕᖃᕐᓂᖏᓐᓂᒃ. 

 
ᓇᓗᓇᐃᖅᓯᖁᓪᓗᒋᑦ ᐊᑭᓕᖅᓯᔪᓐᓇᕐᓂᖓᓄᑦ ᑮᓇᐅᔭᓕᕆᔾᔪᑎᑎᒍᑦ ᑲᒪᒋᔭᕆᐊᖃᖅᑐᓂᒃ: ᑐᒃᓯᕋᐅᑎᓕᐅᖅᑐᖅ 
ᓇᓗᓇᐃᖅᓯᔾᔪᑎᖃᕆᐊᖃᖅᑐᖅ ᐊᑭᓕᖅᓯᔪᓐᓇᕋᔭᕐᓂᖓᓂᒃ ᐃᓘᓐᓇᖏᓐᓂᒃ ᐊᑭᓕᕆᐊᖃᖅᑐᓂᒃ ᑭᐅᑎᓪᓗᒍ 
ᐱᐅᖏᓐᓂᖅᐹᒃᑯᑦ ᖃᓄᐃᓕᔪᖃᖅᑐᕕᓂᐅᑎᓪᓗᒍ. 
 
ᑲᑎᒪᔨᐅᔪᑦ ᑕᑯᔪᓐᓇᑦᑎᐊᕆᐊᖃᖅᑐᑦ ᑮᓇᐅᔭᓂᒃ ᐊᑐᐃᓐᓇᕈᖅᑕᐅᓯᒪᔪᓂᒃ ᓇᓗᓇᐃᖅᓯᔾᔪᑕᐅᔪᓂᒃ ᑮᓇᐅᔭᓂᒃ 
ᑲᒪᑦᑎᐊᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᑎᑎᖅᑲᓂᒃ ᐊᓯᔾᔨᕈᓐᓇᖏᑦᑐᓂᒃ ᑮᓇᐅᔭᖃᕐᓂᖏᓐᓂᒃ.  ᑲᑎᒪᔨᐅᔪᑦ 
ᐱᔭᕆᐊᖃᖅᑐᑦ ᑕᑯᔪᓐᓇᕐᓗᑎᒃ ᐊᔾᔨᖓᓂᒃ ᐅᓄᕐᓂᖅᓴᓂᒡᓘᓐᓃᑦ ᐊᑭᒋᓂᐊᖅᑐᒋᔭᐅᔪᑦ ᐊᑭᖏᓐᓂᒃ 
ᓄᖅᑲᖅᑎᑦᓯᒐᓱᐊᖅᑎᓪᓗᒋᑦ ᐅᕝᕙᓗ ᐊᕙᓗᓯᒐᓱᐊᖅᑎᓪᓗᒋᑦ ᑯᕕᔪᖃᖅᑐᕕᓂᐅᒃᐸᑦ.  ᐃᒪᓐᓇ ᑐᑭᖃᖏᑦᑐᖅ 
ᑲᑎᒪᔨᑦ ᐊᑐᕆᐊᖃᖅᑐᑦ ᑖᒃᑯᓂᖓ ᑮᓇᐅᔭᓂᒃ ᓄᖅᑲᖅᑎᑦᓯᓂᕐᒧᑦ ᐊᒻᒪ ᑲᒪᓂᕐᒧᑦ ᑯᕕᔪᒥᒃ, ᑲᑎᒪᔨᐅᔪᑦ 
ᓂᕈᐊᕈᓐᓇᕐᒥᔪᑦ ᐊᑐᕈᒪᒍᑎᒃ ᑮᓇᐅᔭᓂᒃ ᐊᑭᓕᖅᓯᔾᔪᑕᐅᓂᐊᕐᓗᑎᒃ ᖃᓄᐃᑦᑐᖃᖅᑐᕕᓂᐅᒃᐸᑦ, ᐱᖃᓯᐅᑎᓗᒍ 
ᐅᑎᖅᑎᑦᓯᓂᒃᑯᑦ ᐊᑭᓕᖅᓯᓂᖅ ᐊᒃᑐᖅᑕᐅᓯᒪᔪᓄᑦ. 
 

i) ᒪᓕᒐᖃᖅᑎᑕᐅᖏᑦᑐᑦ ᑮᓇᐅᔭᑦ: ᑮᓇᐅᔭᑦ ᑐᖅᑯᖅᑕᐅᓯᒪᔪᑦ ᒪᓕᒐᖃᖅᑎᑕᐅᖏᑦᑐᓄᑦ 
ᑐᖅᑯᐃᕕᖕᒧᑦ ᑲᑎᒪᔨᓂᑦ ᐊᑐᖅᑕᐅᔪᓐᓇᖅᐳᑦ ᐃᕐᖐᓐᓇᖅ, ᐊᑐᕆᐊᖃᖅᐸᑕ, ᐊᑭᓕᖅᓯᖁᓪᓗᒋᑦ 
ᖃᓄᐃᓕᔪᖃᖅᑐᕕᓂᐅᑎᓪᓗᒍ ᐊᐅᓚᑦᓯᔨᐅᔪᖅ ᐊᑭᓕᖅᓯᓐᓂᓐᖏᑎᓪᓗᒍ ᑖᒃᑯᓂᖓ 
ᐊᑭᓕᕆᐊᓕᖕᓂᒃ.  ᒪᓕᒐᖃᖅᑎᑕᐅᖏᑦᑐᑦ ᑮᓇᐅᔭᑦ ᐃᓗᐊᓃᒃᑲᔭᖅᑐᑦ ᐊᓯᔾᔨᕈᓐᓇᖏᑦᑐᑦ 
ᓇᓗᓇᐃᖅᓯᔾᔪᑎᑦ ᑲᓇᑕᒥ ᑮᓇᐅᔭᒃᑯᕕᖁᑎᖓᓐᓂᑦ, ᑲᐅᑯᕆᒥᐅᑦ ᑎᑎᕋᕐᕕᖓᓐᓂᑦ, 
ᓇᓗᓇᐃᖅᓯᓯᒪᓗᓂ ᑐᓂᔭᐅᓯᒪᔪᖅ "ᑯᐃᓐ ᑲᓇᑕᒥ ᑭᒡᒐᖅᑐᖅᑕᐅᓪᓗᓂ ᑲᓇᑕᒥ ᐅᒻᒪᖅᑯᑎᓕᕆᔨᑦ 
ᑲᑎᒪᔨᖏᓐᓂᑦ".  ᑎᑎᕋᖅ ᑖᓐᓇ ᓇᓗᓇᐃᖅᓯᓯᒪᔪᖅ ᐊᑐᕈᓐᓇᕆᐊᖃᖅᑐᖅ ᑕᐃᒪᓐᖓᓕᒫᖅ 
ᐊᖏᖅᑕᐅᓯᒪᔪᓂᒃ ᐱᓕᕆᐊᖃᖅᑎᓪᓗᒋᑦ ᐊᒻᒪ ᐃᓚᔭᐅᖁᔭᐅᓐᓂᖅᐸᑦ ᑲᑎᔨᓂᑦ.  ᑎᑎᕋᑦ 
ᓇᓗᓇᐃᖅᓯᓯᒪᔪᑦ ᑮᓇᐅᔭᖃᕐᓂᖏᓐᓂᒃ ᒪᓕᒐᖃᖏᓪᓗᑎᒃ ᑮᓇᐅᔭᖁᑎᐅᔭᕆᐊᖃᖅᐳᑦ ᐊᒻᒪ 
ᐊᓯᔾᔨᕈᓐᓇᖏᓪᓗᑎᒃ, ᐊᒻᒪ ᑐᕌᖓᓂᐊᕐᓗᑎᒃ ᑭᓯᐊᓂ ᓴᓗᒻᒪᖅᓴᐃᓂᕐᒧᑦ ᓱᕐᕋᒃᑕᐅᔪᓄᑦ ᐊᒻᒪ 
ᐊᓯᐅᔨᔪᖃᖅᑎᓪᓗᒍ ᖃᓄᐃᓕᓚᐅᖅᑐᖅ ᐱᔾᔪᑎᒋᓪᓗᒍ. 

 
ᐃᓚᒋᓪᓗᒍ ᒪᓕᒐᖃᖅᑎᑕᐅᖏᑦᑐᑦ ᑮᓇᐅᔭᖁᑎᖏᓐᓄᑦ ᑲᑎᒪᔨᐅᔪᑦ ᒪᓕᒐᖃᖅᑎᑦᓯᕗᑦ ᑐᒃᓯᕋᐅᑎᓕᐅᖅᑐᖅ 
ᓇᓪᓕᐅᒃᑯᒫᖃᖁᓪᓗᒍ. 
 

                                                            
7 ᑖᑦᓱᒧᖓ ᖁᕝᕙᓯᖕᓂᐅᔪᖅ ᐱᖃᓯᐅᔾᔨᓯᒪᔪᖅ  “BBB-” ᖁᕝᕙᓯᖕᓂᖅᓴᓂᑦ ᐊᒻᒪ ᐊᑦᑎᖕᓂᖅᓴᓂᑦ; “BBB ᐊᑦᑎᖕᓂᖅᓴᖅ” ᐅᕝᕙᓗ 
ᖁᕝᕙᓯᖕᓂᖅᓴᖅ DBRS; “Baa3” ᖁᕝᕙᓯᖕᓂᖅᓴᐅᓗᓂ Moody; “BBB-” ᐅᕝᕙᓗ ᖁᕝᕙᓯᖕᓂᖅᓴᐅᓗᓂ Fitch; ᐊᒻᒪ/ᐅᕝᕙᓗ 
ᐊᔾᔨᖃᕐᓗᓂ ᐊᓯᖏᓐᓂᒃ ᓄᓇᕐᔪᐊᕐᒥ ᐃᓕᓴᕆᔭᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᖁᕝᕙᓯᖕᓂᕆᔭᐅᔪᓂᒃ ᐊᑐᖅᑐᐊᕐᕕᑦ ᐱᓕᕆᕝᕕᖏᓐᓂᑦ. 

ii) ᓇᓪᓕᐅᒃᑯᒫᖅ: ᑲᑎᒪᔨᔪᑦ ᒪᓕᒐᖃᖅᑎᑦᓯᓗᑎᒃ ᐊᐅᓚᑦᑎᔨᐅᔪᖅ ᐱᓯᒪᔭᕆᐊᖃᕐᓗᓂ, 
ᐊᒃᐸᓯᖕᓂᖅᐹᒃᑯᑦ, ᑯᕕᓂᕐᒧᑦ ᐊᒻᒪ ᓱᕈᖅᓯᓂᕐᒧᑦ ᓇᓪᓕᐅᒃᑯᒫᓂᒃ.  ᑐᒃᓯᕋᐅᑎᓕᐅᖅᑐᖅ 
ᑐᓂᓯᔭᕆᐊᖃᖅᑐᖅ ᓇᓗᓇᐃᒃᑯᑕᕐᒥᒃ ᓇᓪᐅᓕᒃᑯᒫᖃᕐᓂᖓᓄᑦ, ᐊᒃᐸᓯᖕᓂᖅᐹᖑᑎᓪᓗᒍ, 
ᑐᓴᒐᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᑕᑎᕆᐊᓕᖕᒥ ᐅᐃᒍᖓᓂ I−ᒥ ᐊᒻᒪ ᑐᓂᓯᓗᓂ ᑎᑎᖅᑲᓂᒃ 
ᑲᑎᒪᔨᓄᑦ ᐊᑎᓕᐅᖅᑕᐅᓯᒪᓗᓂ ᑐᒃᓯᕋᖅᑐᑉ ᑮᓇᐅᔭᓕᕆᔨᖓᓄᑦ ᐅᑯᓂᖓ ᓇᓗᓇᐃᖅᓯᓯᒪᓗᓂ: 

 ᐊᑎᖓ ᓇᓪᓕᐅᒃᑯᒫᓕᕆᔨᐅᑉ 
 ᖃᑦᓯᓂᒃ ᐊᑭᓕᖅᓯᓯᒪᖕᒪᖔᑦ ᓇᓪᓕᐅᒃᑯᒫᖓᓄᑦ; 
 ᒥᒃᓴᐅᓴᒃᑕᐅᓯᒪᒧᑉ ᐊᑯᓂᐅᓂᐊᕐᓂᕆᔭᖓ ᐊᑭᓕᐅᑕᐅᔪᓐᓇᓕᓚᐅᖏᓐᓂᖏᓐᓂᓐ; 
 ᑐᒃᓯᕋᖅᑐᖅ ᑮᓇᐅᔭᖏᑦ ᐊᒥᒐᖏᓐᓂᖓᓂᒃ ᐊᑭᓕᖅᓯᖁᓪᓗᒍ ᐊᑭᓕᖅᑕᐅᔭᕆᐊᖃᕋᔭᖅᑐᓂᒃ, 
 ᐊᑯᓂᐅᓂᕆᔭᖓ ᓇᓪᓕᐅᒃᑯᒫᖃᕐᓂᖓᑦᑕ; 
 ᑲᑎᒪᔨᑦ ᑐᓴᖅᑎᑕᐅᔭᕆᐊᖃᖅᑐᑦ ᐊᓂᒍᓚᐅᖏᓐᓂᖏᓐᓂ ᐅᓪᓗᑦ 60 ᓯᕗᕐᖓᒍᑦ 

ᓇᓪᐅᓕᒃᑯᒫᖅ ᓄᖅᑲᖅᑎᑕᐅᓚᐅᖏᓐᓂᖓᓂ ᐅᕝᕙᓗ ᐊᓯᔾᔨᖅᑕᐅᓚᐅᖏᓐᓂᖓᓂ; 
 ᑎᑎᕋᖅᑕᐅᔪᐃᓐᓇᐅᓗᑎᒃ ᐃᓘᓐᓇᖏᑦ ᑭᑭᑕᐅᓯᒪᔪᑦ; ᐊᒻᒪᓗ 
 ᓇᓪᓕᐅᒃᑯᒫᓕᕆᔨᐅᔪᖅ ᕿᑐᕐᖏᐅᖅᑎᑦᓯᔪᓐᓇᕐᓂᖓᓄᑦ ᓇᓗᓇᐃᖅᓯᔾᔪᑎᖃᕐᓗᓂ 

ᖁᕝᕙᓯᖕᓂᖃᖅᑐᒥᒃ (B-rating8) ᐅᕝᕙᓗ ᖁᕝᕙᓯᖕᓂᖅᓴᒥᒃ 
 ᐊᑐᓂ ᐊᑐᐊᒐᓂ ᐊᑎᖏᑦ ᑲᑎᒪᔨᐅᔪᑦ ᓇᓪᓕᐅᒃᑯᒫᖅᑕᐅᓯᒪᕗᑦ ᑎᒥᐅᔪᑉ ᐃᓗᐊᓂ 

 
ᑕᐃᒪᓕ ᑐᒃᓯᕋᐅᑎᓕᐅᖅᑐᖅ ᐊᑭᓕᖅᑕᐅᓯᒪᒃᐸᑦ ᓇᓪᓕᐅᒃᑯᒫᖓ ᐊᑕᐅᓯᐅᖏᑦᑐᒧᑦ 
ᓇᓪᓕᐅᒃᑯᒫᓕᕆᔨᒧᑦ, ᑐᓴᒐᒃᓴᒃᑲᓐᓂᑦ ᐃᓚᒋᓗᓂᒋᑦ, ᕿᒥᕐᕈᓇᒡᑕᐅᔭᕆᐊᖃᖅᐳᑦ ᐃᓘᓐᓇᖏᑦ 
ᓇᓪᓕᐅᒃᑯᒫᓄᑦ ᐊᑐᐊᒐᖏᑦ ᑐᓂᔭᐅᓗᑎᒡᓗ ᒐᕙᒪᒃᑯᑦ ᓯᓚᑖᓂᓐᖔᖅᑐᒥᑦ.  ᐃᒻᒥᒃᑰᖅᑐᖅ ᒐᕙᒪᒃᑯᑦ 
ᓯᓚᑖᓂᓐᖔᖅᑐᖅ ᑐᓂᓯᔭᕆᐊᖃᖅᑐᖅ ᓇᓗᓇᐃᖅᓯᓯᒪᔾᔪᑎᓂᒃ ᐃᓗᓕᖃᕐᓗᑎᒃ, ᑐᓴᒐᒃᓴᓂᒃ 
ᑕᐃᔭᐅᓯᒪᔪᓂᒃ ᑕᑕᑎᕆᐊᓕᖕᒥ ᐅᐃᒍᖓᓂ II−ᒥᑦᑐᓂᒃ. 
 
ᑕᐃᒪᓕ ᑐᒃᓯᕋᐅᑎᓕᐅᖅᑐᖅ ᓇᖕᒥᓂᖅ ᓇᓪᓕᐅᒃᑯᒫᖃᖅᑎᒍᒪᒍᓂ ᒐᕙᒪᒃᑯᑦ ᓯᓚᑖᒎᖅᓯᒪᔪᒥᒃ 
ᓇᓪᓕᐅᒃᑯᒫᓕᕆᔨᒥᒃ ᐊᑐᓐᖏᖔᕐᓗᓂ, ᑮᓇᐅᔭᓕᕆᐅᔨᔪᖅ ᓇᓗᓇᐃᖅᓯᓯᒪᔾᔪᑎᓂᒃ ᑐᓂᓯᔭᕆᐊᖃᖅᑐᖅ 
ᑮᓇᐅᔭᖏᑦ ᐊᒥᒐᖏᓐᓂᖏᓐᓂᒃ ᐊᒻᒪ ᐊᑐᐃᓐᓇᐅᒐᔭᕐᓂᖏᓐᓂᒃ ᐊᑭᓕᖅᓯᔾᔪᑕᐅᔪᓐᓇᕐᓗᑎᒃ 
ᐱᐅᖏᓐᓂᖅᐹᒃᑯᑦ ᖃᓄᐃᓕᔪᖃᖅᑐᕕᓂᐅᑎᓪᓗᒍ. 
 

ᑕᐃᒪᓕ ᐊᑭᖏᑦ ᐱᐅᖏᓐᓂᖅᐹᒃᑯᑦ ᖃᓄᐃᓕᔪᖃᖅᑐᕕᓂᐅᑎᓪᓗᒍ ᐊᑭᓕᕈᑎᒃᓴᖃᑦᑎᐊᓐᖏᑎᓪᓗᒋᑦ 
ᒪᓕᒐᖃᖏᑦᑐᑎᒍᑦ ᑮᓇᐅᔭᑎᒍᑦ ᐊᒻᒪ ᓇᓪᓕᐅᒃᑯᒫᑎᒍᑦ, ᐊᐅᓚᑦᓯᔨᐅᔪᖅ ᐊᑭᓕᖅᓯᔭᕆᐊᖃᖅᑐᖅ 
ᐊᒥᐊᒃᑯᖏᓐᓂᒃ ᐊᑭᓕᕆᐊᓕᑦ. 
 

iii) ᐊᓯᖏᑦ ᑮᓇᐅᔭᓕᕆᔾᔪᑎᓄᑦ ᐊᐅᓚᑦᑎᔾᔪᑎᑦ: ᐊᒥᐊᒃᑯᖏᑦ ᒥᒃᓴᐅᓴᒃᑕᐅᓯᒪᔪᑦ ᐱᐅᖏᓐᓂᖅᐹᒃᑯᑦ 
ᖃᓄᐃᓕᔪᖃᓚᐅᖅᑎᓪᓗᒍ ᐊᑭᖏᑦ ᐊᑭᓕᖅᑕᐅᔪᓐᓇᖅᑐᐃᓐᓇᐅᓐᓂᖏᑉᐸᑕ ᐊᓯᔾᔨᖅᑕᐅᔪᓐᓇᖏᑦᑐᒃᑯᑦ 
ᓇᓗᓇᐃᖅᓯᔾᔪᑎᑎᒍᑦ ᑮᓇᐅᔭᖃᕐᓂᖏᓐᓄᑦ ᐅᕝᕙᓗ ᓇᓪᓕᐅᒃᑯᒫᖏᑎᒍᑦ ᑲᒪᒋᔭᐅᔪᓐᓇᖅᐳᑦ 
ᓇᓕᐊᖕᓂᑐᐃᓐᓇᖅ ᐊᑐᕐᓗᑎᒃ ᐅᑯᐊ: 
 

 ᐃᓚᒃᑲᓐᓂᖏᑦ ᒐᕙᒪᒃᑯᑦ ᓯᓚᑖᒍᑦ ᓇᓪᓕᐅᒃᑯᒫᖃᖅᑎᓪᓗᒋᑦ: ᐅᖓᑖᓄᐊᖅᐸᑕ 
ᓇᓪᓕᐅᒃᑯᒫᑎᒍᑦ ᐊᑭᓕᖅᑕᐅᔭᕆᐊᓕᑦ ᒪᓕᒡᓗᒋᑦ ᓈᓴᐅᑎᖓ 7(ii), ᐊᑐᖅᑕᐅᔪᓐᓇᖅᐳᑦ.  

                                                            
8 ᑖᑦᓱᒧᖓ ᖁᕝᕙᓯᖕᓂᐅᔪᖅ ᐱᖃᓯᐅᔾᔨᓯᒪᔪᖅ  “BBB-” ᖁᕝᕙᓯᖕᓂᖅᓴᓂᑦ ᐊᒻᒪ ᐊᑦᑎᖕᓂᖅᓴᓂᑦ; “BBB ᐊᑦᑎᖕᓂᖅᓴᖅ” ᐅᕝᕙᓗ 
ᖁᕝᕙᓯᖕᓂᖅᓴᖅ DBRS; “Baa3” ᖁᕝᕙᓯᖕᓂᖅᓴᐅᓗᓂ Moody; “BBB-” ᐅᕝᕙᓗ ᖁᕝᕙᓯᖕᓂᖅᓴᐅᓗᓂ Fitch; ᐊᒻᒪ/ᐅᕝᕙᓗ 
ᐊᔾᔨᖃᕐᓗᓂ ᐊᓯᖏᓐᓂᒃ ᓄᓇᕐᔪᐊᕐᒥ ᐃᓕᓴᕆᔭᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᖁᕝᕙᓯᖕᓂᕆᔭᐅᔪᓂᒃ ᐊᑐᖅᑐᐊᕐᕕᑦ ᐱᓕᕆᕝᕕᖏᓐᓂᑦ. 



ᐆᒃᑐᕋᐅᑎᓕᐊᑦ ᑮᓇᐅᔭᐃᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᒪᓕᒐᐃᑦ 

ᑐᒃᓯᕋᐅᑎᓕᐅᖅᑐᖅ ᑐᓂᓯᓗᓂ ᑲᑎᒪᔨᓄᑦ ᓇᓗᓇᐃᖅᑎᕆᓯᒪᔪᓂᒃ ᑐᓴᒐᒃᓴᓂᒃ 
ᐃᓗᐊᓃᑦᑐᑦ 7(ii) ᒪᓕᒡᓗᒋᑦ.  

 
 ᓈᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᑦ ᑎᑎᕋᖅᓯᒪᔪᑦ: ᓇᓗᓇᐃᖅᓯᓯᒪᔪᑦ ᑐᒃᓯᕋᐅᑎᓕᐅᖅᑐᖅ 

ᐊᒥᒐᖏᑦᑐᓂᒃ ᑮᓇᐅᔭᖃᑦᓯᐊᕐᓂᖓᓂᒃ ᐊᒻᒪ/ᐅᕝᕙᓗ ᑎᒍᓯᑦᓴᐅᑎᒋᔪᓐᓇᕐᓂᖓᓂᒃ 
ᐊᑭᑐᔪᓂᒃ ᑮᓇᐅᔭᓂᒃ ᐊᑭᓕᖅᓯᔪᓐᓇᖁᓪᓗᒍ ᐱᐅᖏᓐᓂᖅᐹᒃᑯᑦ 
ᖃᓄᐃᓕᔪᖃᖅᑐᕕᓂᐅᑎᓪᓗᒍ.  ᓈᓴᖅᑕᐅᓯᒪᔪᑦ ᑮᓇᐅᔭᓕᕆᔾᔪᑎᖏᑦ ᑐᒃᓯᕋᐅᑎᓕᐅᖅᑐᑉ 
ᐊᖓᔪᖅᑳᖓᑕ ᑯᐊᐳᕆᓴᐅᑉ ᐃᓱᒪᒃᓴᖅᓯᐅᕈᑕᐅᓂᐊᖏᑦᑐᑦ ᐊᑐᖅᑕᐅᔪᓐᓇᖏᑦᑐᑦ 
(ᑭᓯᐊᓂ ᐊᖓᔪᖅᑳᖓ ᑯᐊᐳᕆᓴᐅᔪᖅ ᐊᑎᓕᐅᖃᑕᐅᓯᒪᒃᐸᑦ ᑕᐃᒪᓐᓇ 
ᐊᑭᓕᖅᓯᓂᐊᕐᓂᕋᕐᓗᓂ). 

 
 ᑎᑎᕋᖅ ᓇᓗᓇᐃᖅᓯᔾᔪᑦ ᐊᑐᖅᑐᐊᕈᓐᓇᕐᓂᕋᖅᑕᐅᓗᓂ: ᐊᓯᔾᔨᕈᓐᓇᖏᑦᑐᑦ ᑎᑎᖅᑲᑦ 

ᐊᑐᖅᑐᐊᕈᓐᓇᕐᓂᕋᐃᓯᒪᔪᑦ ᑐᓂᔭᐅᔪᓐᓇᕐᒥᔪᑦ ᐃᓗᓕᖃᕐᓗᑎᒃ ᒪᓕᒐᖃᖏᑦᑐᓂᒃ 
ᑮᓇᐅᔭᓂᒃ ᐊᑭᓕᖅᓯᔪᓐᓇᕐᓂᖓᓂᒃ ᒪᓕᒡᓗᒍ ᓈᓴᐅᑎᖓ 7(i). ᑎᑎᖅᑲᖅ 
ᐊᑐᖅᑐᐊᕈᓐᓇᕐᓂᕋᐃᔪᖅ ᑲᓇᑕᒥ ᐃᓕᓴᕆᔭᐅᓯᒪᔪᒥᑦ ᑮᓇᐅᔭᒃᑯᕕᖕᒥᓐᖔᕆᐊᖃᖅᑐᖅ, 
ᑲᐅᑯᕆᒥᐅᑦ ᑎᑎᕋᕐᕕᖓᓐᓂᑦ, ᐊᒻᒪ ᓇᓗᓇᐃᖅᓯᓯᒪᓗᓂ ᑎᒍᒥᐊᖅᑎᐅᔪᒥᒃ "ᑯᐃᓐ 
ᑭᒡᒐᖅᑐᕐᓗᒍ ᑲᓇᑕᒥ ᑭᒡᒐᖅᑐᖅᑕᐅᓗᓂ ᑲᓇᑕᒥ ᐅᒻᒪᖅᑯᑎᓕᕆᔨᑦ ᑲᑎᒪᔨᖏᓐᓄᑦ." 
ᓇᓗᓇᐃᖅᓯᔾᔪᑦ ᐊᑐᖅᑐᐊᕈᓐᓇᕐᓂᖏᓐᓄᑦ ᐊᑐᕐᓗᓂ ᑕᐃᒪᓐᖓᓕᒫᖅ ᐱᓕᕆᐊᖏᓐᓂᒃ 
ᐱᓕᕆᓂᖃᖅᑎᓪᓗᒍ ᐊᒻᒪ ᐱᓕᕆᐊᖅ ᐅᖓᕙᕆᐊᖅᑕᐅᒐᓗᐊᖅᐸᑦ ᐊᑐᕈᓐᓇᕐᓗᓂ. 

 
 ᐊᖓᔪᖅᑳᖓ ᐅᕝᕙᓗ ᒐᕙᒪᒃᑯᑦ ᓯᓚᑖᒍᑦ ᑎᒥᐅᔪᒧᑦ ᐊᑭᓕᖅᓯᔪᓐᓇᕐᓂᕋᖅᑐᑦ: 

ᑯᐊᐳᕇᓴᒧᑦ ᐃᓚᒋᔭᐅᔪᖅ ᐅᕝᕙᓗ ᐊᖓᔪᖅᑳᖑᔪᖅ ᑲᒻᐸᓂ ᑐᓂᓯᔪᓐᓇᖅᑐᖅ ᑲᑎᒪᔨᓄᑦ 
ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ ᖃᓄᐃᓕᔪᖃᑳᓪᓚᖕᓂᖅᐸᑦ, ᑲᑎᒪᔨᐅᔪᑦ 
ᑐᓂᔭᐅᒐᔭᕐᓂᖏᓐᓂᒃ ᑮᓇᐅᔭᓂᒃ ᐊᒥᒐᖏᑦᑐᓂᒃ ᑯᐊᐳᕆᓴᒧᑦ ᐃᓚᒋᔭᐅᔪᒥᑦ ᐅᕝᕙᓗ 
ᐊᖓᔪᖅᑳᕆᔭᐅᔪᒥᑦ ᑲᒻᒐᓂᒥᑦ ᐊᑭᓕᖅᓯᔾᔪᑕᐅᓂᐊᖅᑐᓂᒃ ᖃᓄᐃᓕᔪᖃᕐᓂᖅᐸᑦ 
ᐱᐅᖏᓐᓂᖅᐹᒃᑯᑦ.  ᑎᑎᖅᑲᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᑮᓇᐅᔭᓕᕆᔾᔪᑎᓂᒃ 
ᑎᑎᖅᑲᓂᒃ ᐊᒻᒪ ᒫᓐᓇᕐᓂᓴᐅᓂᖅᐹᖑᔪᓂᒃ ᐊᑐᖅᑐᐊᕈᓐᓇᕐᓂᖏᓐᓄᑦ ᐅᓂᒃᑳᖅᓯᒪᔪᓂᒃ 
ᐱᔭᐅᓯᒪᓗᑎᒃ ᐊᖓᔪᖅᑳᖓᓂᑦ ᑲᒻᐸᓂᒥᑦ ᐅᕝᕙᓗ ᑯᐊᐳᕆᓴᒧᑦ ᐃᓚᒋᔭᐅᔪᒥᑦ. 

 
 ᓴᓇᕝᕕᒡᔪᐊᒥᒃ ᐱᓕᕆᕕᖃᖅᑐᑦ ᑲᑐᔾᔨᓪᓗᑎᒃ ᑮᓇᐅᔭᖁᑎᖏᑦ: ᑐᒃᓯᕋᐅᑎᓕᐅᖅᑐᖅ 

ᑐᓂᓯᔪᓐᓇᕐᒥᔪᖅ ᓇᓗᓇᐃᖅᓯᔾᔪᑎᓂᒃ ᐃᓚᒋᔭᐅᓂᖓᓂᒃ ᓴᓇᕝᕕᒡᔪᐊᒥᒃ ᐱᓕᕆᕕᖃᖅᑐᑦ 
ᑲᑐᔾᔨᓪᓗᑎᒃ ᑮᓇᐅᔭᖁᑎᖏᓐᓄᑦ ᐃᓚᒋᔭᐅᓂᖏᓐᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ 
ᐊᑭᓕᖅᓯᔾᔪᑕᐅᓗᑎᒃ ᖃᓄᐃᓕᔪᖃᕐᓂᖅᐹᑦ ᐱᐅᖏᓐᓂᖅᐹᒃᑯᑦ. 

 
 ᐊᓯᖏᑦ ᐋᖅᑭᒡᑕᐅᓯᒪᔪᑦ ᐊᑐᖅᑕᐅᔪᓐᓇᕐᒥᔪᑦ ᐊᖏᖅᑕᐅᓗᑎᒃ ᑲᑎᒪᔨᓄᑦ. 

 
ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᖅᐸᖏᑦᑐᑦ ᑮᓇᐅᔭᓐᖑᕈᓐᓇᖅᑐᓂᒃ ᓇᓗᓇᐃᖅᓯᔾᔪᑕᐅᒐᓱᐊᖅᑎᓪᓗᒋᑦ 
ᑮᓇᐅᔭᖃᕐᓂᖏᓐᓄᑦ ᑲᒪᔪᓐᓇᕐᓂᖏᓐᓄᑦ. 



ᐆᒃᑐᕋᐅᑎᓕᐊᑦ ᑮᓇᐅᔭᐃᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᒪᓕᒐᐃᑦ 

ᐅᐃᒍᖓ I – ᓇᓗᓇᐃᒃᑯᑕᖅ ᓇᓪᓕᐅᒃᑯᒫᖃᕐᓂᕐᒧᑦ ᑕᑕᑎᕆᐊᓕᒃ 

ᓇᓪᓕᐅᒃᑯᒫᖃᖅᑎᑦᓯᔪᒧᑦ 

ᐅᕙᒍᑦ, ᐊᑐᓕᐅᖅᓯᒪᔪᒍᑦ (ᓇᓪᓕᐅᒃᑯᒫᖃᖅᑎᑦᓯᔨᑦ) ᐅᕝᕙᓗ (ᓇᓪᓕᐅᒃᑯᒫᓕᕆᔨᑦ), ᑕᕝᕙᓂ ᓇᓗᓇᐃᖅᓯᕗᒍᑦ 
ᐊᒻᒪ ᐊᖏᖅᐳᒍᑦ: 

(1) ᐊᑐᐊᒐᖅ ᓈᓴᐅᑎᓕᒃ ____________ ᐊᑐᕈᓐᓇᖅᓯᓯᒪᔪᖅ ᐊᒻᒪ ᐃᓱᓕᕝᕕᒃᓴᖃᖅᑐᖅ ᐅᓪᓗᐊᓂ 
__________ᑐᓂᔭᐅᓯᒪᔪᖅ ᐅᑯᓄᖓ _______________(ᐃᒪᓐᓇ ᑕᐃᔭᐅᔪᖅ ‘ᓇᓪᓕᐅᒃᑯᒫᖅᑕᐅᓯᒪᔪᖅ’) 
ᑐᕌᕈᑎᖃᖅᑐᖅ ______. 

(2) ᒪᓕᒃᓗᒋᑦ ᐊᑐᐊᒐᐅᑉ ᒪᓕᒐᖏᑦ, ᐅᑯᐊ ᐊᑐᐊᒐᑦ ᓇᓪᓕᐅᒃᑯᒫᖃᖅᑎᑦᓯᕗᑦ 

 ᑯᕕᔪᖃᖅᑐᕕᓂᐅᑎᓪᓗᒍ ᓇᓪᓕᐅᒃᑯᒫᖓ ᑲᓇᑕᐅᑉ ᑮᓇᐅᔭᖏᑦ ᐊᑐᕐᓗᒋᑦ $ 
______________ ᐊᑐᓂ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 

 ᐃᕐᖓᖅᑐᒧᑦ ᐊᒻᒪ ᓱᕈᖅᑕᐅᔪᓄᑦ (ᑯᕕᔭᖅ ᐊᒻᒪ ᓴᓐᓇᒃᑕᑦ), ᓴᓗᒻᒪᖅᓴᖅᑕᐅᓂᖓᓄᑦ ᐊᒻᒪ 
ᓱᕈᖅᑕᐅᓂᖓᓄᑦ ᓇᓪᐅᓕᒃᑯᒫᖅ (ᐱᖃᓯᐅᔾᔨᓯᒪᔪᖅ ᓴᓗᒻᒪᖅᓴᐃᓂᕐᒧᑦ ᐊᒻᒪ ᐅᑎᖅᑎᑦᓯᓂᕐᒧᑦ 
ᐊᑭᓕᐅᑎᓂᒃ) ᑎᑭᓪᓗᒍ ᑲᓇᑕᒥᐅᑦ ᑮᓇᐅᔭᖏᑦ ᐊᑐᕐᓗᒋᑦ $_______ ᐊᑐᓂ 
ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 

 ᑲᒪᒋᔭᐅᓂᖓ ᑯᕕᔪᑉ ᐊᒻᒪ ᑯᕕᔭᐅᓂᑯᑦ ᐊᒻᒪ ᓴᓐᓇᒃᑕᐅᔪᑦ, ᓴᓗᒻᒪᖅᓴᖅᑕᐅᓂᖓ ᐊᒻᒪ 
ᓱᕈᖅᑕᐅᓂᖓᓄᑦ ᓇᓪᓕᐅᒃᑯᒫᓐ (ᓇᓪᓕᐅᒃᑯᒫᖃᖅᑎᑦᓯᔪᑦ ᐱᖃᓯᐅᔾᔭᐅᓪᓗᑎᒃ ᓱᕈᖅᑕᐅᔪᑦ 
ᓴᓗᒻᒪᖅᓴᖅᑕᐅᓂᖓᓄᑦ ᐊᒻᒪ ᐅᑎᖅᑎᑦᓯᓂᒃᑯᑦ ᐊᑭᓕᕆᐊᓕᑦ) ᑲᑎᓐᖓᓪᓗᑎᒃ ᐊᑭᖃᖅᑐᑦ 
ᑲᓇᑕᐅᑉ ᑮᓇᐅᔭᖏᑦ ᐊᑐᕐᓗᒋᑦ $_____ ᐊᑐᓂ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 
[100%] ᐅᕝᕙᓗ (ᓇᓪᓕᐅᒃᑯᒫᖅᑕᐅᔪᑉ ᕿᑐᕐᖏᐅᕈᑎᖏᓐᓄᑦ)  

 ᐊᑭᓕᖅᑕᐅᔪᓐᓇᖅᑐᑦ: ᐊᑐᓂ ᖃᓄᐃᓐᓂᐅᔪᒧᑦ ᑲᓇᑕᒥᐅᑦ ᑮᓇᐅᔭᖏᑦ ᐊᑐᕐᓗᒋᑦ$ 
__________________ [100%] 

(3) ᓇᓪᐅᓕᒃᑯᒫᖃᖅᑎᑕᐅᔪᑦ ᐃᓗᐊᓂ ᐊᑐᐊᒐᐅᑉ ᓄᖅᑲᖅᑎᑕᐅᔪᓐᓇᓐᖏᓚᑦ ᑭᓯᐊᓂ ᖃᐅᔨᒃᑲᖏᔾᔪᑎᒥᒃ 
ᑎᑎᕋᖅᓯᒪᔪᓂᒃ ᑐᓂᓯᓚᐅᖅᑎᓪᓗᒋᑦ ᓇᓪᓕᐅᒃᑯᒫᖃᖅᑎᑕᐅᔪᔪᑦ ᐊᒻᒪ ᐱᖃᓯᐅᑎᓗᒋᑦ ᑲᑎᒪᔨᑦ; ᐊᒻᒪᓗ 
ᓱᓕ, ᓄᖅᑲᖅᑎᑦᓯᓂᐊᕐᓂᖅᐸᑕ ᐊᑐᓕᖅᑎᑕᐅᔪᓐᓇᕐᓗᓂ ᑭᓯᐊᓂ ᐊᓂᒍᓚᐅᖅᑎᓪᓗᒋᑦ 60 ᐅᓪᓗᐃᑦ 
ᐱᒋᐊᕐᕕᒋᓗᒍ ᐅᓪᓗᐊ ᖃᐅᔨᒃᑲᐃᔾᔪᑎᑦ ᑐᓂᔭᐅᓚᐅᖅᑐᑦ ᓇᓪᓕᐅᒃᑯᒫᖅᑕᐅᓯᒪᔪᒧᑦ; 

(4)  (ᑐᓂᔭᐅᓯᒪᓗᑎᒃ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ ᐊᑐᖅᑐᐊᕈᓐᓇᕐᓂᖏᓐᓄᑦ ᓇᓗᓇᐃᖅᓯᔾᔪᑎᓂᒃ 
ᐅᕝᕙᓗ ᑮᓇᐅᔭᖁᑎᖏᑕ ᓴᓐᖏᓂᖏᓐᓄᑦ ᓇᓗᓇᐃᖅᓯᔾᔪᑎᓂᒃ) ᐅᕝᕙᓗ (ᓇᓪᓕᐅᒃᑯᒫᓕᕆᔨᑦ 
ᑎᑎᕋᕐᓗᑎᒃ ᐊᑐᐊᒐᖅᑎᒍᑦ ᖁᓛᓂ ᐊᑐᓂ ᑎᑎᕋᖅᑕᐅᓯᒪᔪᑦ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ 
ᐊᑐᖅᑐᐊᕈᓐᓇᕐᓂᖏᓐᓄᑦ ᐅᕝᕙᓗ ᑮᓇᐅᔭᖁᑎᖏᑕ ᓴᓐᖏᓂᖏᓐᓄᑦ ᓇᓗᓇᐃᖅᓯᔾᔪᑎᐅᔪᓂᒃ) 

  “BBB-”   ᐅᕝᕙᓗ ᖁᕝᕙᓯᖕᓂᖅᓴᓂᑦ ᐊᒻᒪ ᐊᑦᑎᖕᓂᖅᓴᓂᑦ; “BBB ᐊᑦᑎᖕᓂᖅᓴᖅ” 
ᐅᕝᕙᓗ ᖁᕝᕙᓯᖕᓂᖅᓴᖅ DBRS; “Baa3” ᖁᕝᕙᓯᖕᓂᖅᓴᐅᓗᓂ Moody; “BBB-” ᐅᕝᕙᓗ 
ᖁᕝᕙᓯᖕᓂᖅᓴᐅᓗᓂ Fitch; ᐊᒻᒪ/ᐅᕝᕙᓗ ᐊᔾᔨᖃᕐᓗᓂ ᐊᓯᖏᓐᓂᒃ ᓄᓇᕐᔪᐊᕐᒥ 
ᐃᓕᓴᕆᔭᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᖁᕝᕙᓯᖕᓂᕆᔭᐅᔪᓂᒃ ᐊᑐᖅᑐᐊᕐᕕᑦ ᐱᓕᕆᕝᕕᖏᓐᓂᑦ. 

 ᑕᐃᒪᓕ ᓄᖅᑲᖅᑎᑦᓯᒍᑦᑕ ᐅᕝᕙᓗ ᓇᓪᓕᐅᒃᑯᒫᖅᓯᓯᒪᔪᖅ ᒪᓕᒃᓯᔪᓐᓇᐃᓪᓕᒃᐸᑦ ᒪᓕᒐᕐᒥᒃ, 
ᑐᓴᖅᑎᑦᓯᔭᕆᐊᖃᖅᐳᒍᑦ ᓇᓪᓕᐅᒃᑯᒫᖅᑕᐅᓯᒪᔪᒥᒃ ᐊᒻᒪᓗ  ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᓐᓂᒃ  ᑎᑎᕋᖅᓯᒪᔪᑎᒍᑦ. 



ᐆᒃᑐᕋᐅᑎᓕᐊᑦ ᑮᓇᐅᔭᐃᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᒪᓕᒐᐃᑦ 

ᐊᑎᓕᐅᖅᑕᐅᔪᖅ ᐅᑯᐊ ᐱᓪᓗᒋᑦ ᐊᒻᒪ ᑭᒡᒐᖅᑐᖅᑕᐅᓪᓗᓂ ᓇᓪᐅᓕᒃᑯᒫᖅᑲᖅᑎᑦᓯᔨ 

  

 



ᐆᒃᑐᕋᐅᑎᓕᐊᑦ ᑮᓇᐅᔭᐃᑦ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ ᒪᓕᒐᐃᑦ 

ᐅᐃᒍᖓ II – ᓇᓗᓇᐃᒃᑯᑕᖅ ᓱᓕᓂᕋᕈᑎᓄᑦ ᑕᑕᑎᕆᐊᓕᒃ 

ᒐᕙᒪᒃᑯᑦ ᓯᓚᑖᓃᑦᑐᒧᑦ ᑎᒥᐅᔪᒧᑦ ᑐᕌᒐᔪᑦ 

ᐅᕙᒍᑦ, ᐊᑐᓕᐅᖅᓯᒪᔪᒍᑦ (ᓇᓪᓕᐅᒃᑯᒫᖃᖅᑎᑦᓯᔨᑦ) ᐅᕝᕙᓗ (ᓇᓪᓕᐅᒃᑯᒫᓕᕆᔨᑦ), ᑕᕝᕙᓂ ᓇᓗᓇᐃᖅᓯᕗᒍᑦ 
ᕿᒥᕐᕈᓇᐅᕐᓂᑦᑎᓐᓂᒃ: 

(1)  ᐊᑐᐊᒐᖅ ᓈᓴᐅᑎᓕᒃ ____________ ᐊᑐᕈᓐᓇᖅᓯᓯᒪᔪᖅ ᐊᒻᒪ ᐃᓱᓕᕝᕕᒃᓴᖃᖅᑐᖅ ᐅᓪᓗᐊᓂ 
__________ᑐᓂᔭᐅᓯᒪᔪᖅ ᐅᑯᓄᖓ _______________(ᐃᒪᓐᓇ ᑕᐃᔭᐅᔪᖅ ‘ᓇᓪᓕᐅᒃᑯᒫᖅᑕᐅᓯᒪᔪᖅ’) 
ᑐᕌᕈᑎᖃᖅᑐᖅ ______. 

(5) (2) ᒪᓕᒃᓗᒋᑦ ᐊᑐᐊᒐᐅᑉ ᒪᓕᒐᖏᑦ, ᐅᑯᐊ ᐊᑐᐊᒐᑦ ᓇᓪᓕᐅᒃᑯᒫᖃᖅᑎᑦᓯᕗᑦ 

 ᑯᕕᔪᖃᖅᑐᕕᓂᐅᑎᓪᓗᒍ ᓇᓪᓕᐅᒃᑯᒫᖓ ᑲᓇᑕᐅᑉ ᑮᓇᐅᔭᖏᑦ ᐊᑐᕐᓗᒋᑦ $ 
______________ ᐊᑐᓂ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 

 ᐃᕐᖓᖅᑐᒧᑦ ᐊᒻᒪ ᓱᕈᖅᑕᐅᔪᓄᑦ (ᑯᕕᔭᖅ ᐊᒻᒪ ᓴᓐᓇᒃᑕᑦ), ᓴᓗᒻᒪᖅᓴᖅᑕᐅᓂᖓᓄᑦ ᐊᒻᒪ 
ᓱᕈᖅᑕᐅᓂᖓᓄᑦ ᓇᓪᐅᓕᒃᑯᒫᖅ (ᐱᖃᓯᐅᔾᔨᓯᒪᔪᖅ ᓴᓗᒻᒪᖅᓴᐃᓂᕐᒧᑦ ᐊᒻᒪ ᐅᑎᖅᑎᑦᓯᓂᕐᒧᑦ 
ᐊᑭᓕᐅᑎᓂᒃ) ᑎᑭᓪᓗᒍ ᑲᓇᑕᒥᐅᑦ ᑮᓇᐅᔭᖏᑦ ᐊᑐᕐᓗᒋᑦ $_______ ᐊᑐᓂ 
ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 

 ᑲᒪᒋᔭᐅᓂᖓ ᑯᕕᔪᑉ ᐊᒻᒪ ᑯᕕᔭᐅᓂᑯᑦ ᐊᒻᒪ ᓴᓐᓇᒃᑕᐅᔪᑦ, ᓴᓗᒻᒪᖅᓴᖅᑕᐅᓂᖓ ᐊᒻᒪ 
ᓱᕈᖅᑕᐅᓂᖓᓄᑦ ᓇᓪᓕᐅᒃᑯᒫᓐ (ᓇᓪᓕᐅᒃᑯᒫᖃᖅᑎᑦᓯᔪᑦ ᐱᖃᓯᐅᔾᔭᐅᓪᓗᑎᒃ ᓱᕈᖅᑕᐅᔪᑦ 
ᓴᓗᒻᒪᖅᓴᖅᑕᐅᓂᖓᓄᑦ ᐊᒻᒪ ᐅᑎᖅᑎᑦᓯᓂᒃᑯᑦ ᐊᑭᓕᕆᐊᓕᑦ) ᑲᑎᓐᖓᓪᓗᑎᒃ ᐊᑭᖃᖅᑐᑦ 
ᑲᓇᑕᐅᑉ ᑮᓇᐅᔭᖏᑦ ᐊᑐᕐᓗᒋᑦ $_____ ᐊᑐᓂ ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐊᑭᖓ 
[100%] ᐅᕝᕙᓗ (ᓇᓪᓕᐅᒃᑯᒫᖅᑕᐅᔪᑉ ᕿᑐᕐᖏᐅᕈᑎᖏᓐᓄᑦ)  

 ᐊᑭᓕᖅᑕᐅᔪᓐᓇᖅᑐᑦ: ᐊᑐᓂ ᖃᓄᐃᓐᓂᐅᔪᒧᑦ ᑲᓇᑕᒥᐅᑦ ᑮᓇᐅᔭᖏᑦ ᐊᑐᕐᓗᒋᑦ$ 
__________________ [100%] 

(6)  (3) ᓇᓪᐅᓕᒃᑯᒫᖃᖅᑎᑕᐅᔪᑦ ᐃᓗᐊᓂ ᐊᑐᐊᒐᐅᑉ ᓄᖅᑲᖅᑎᑕᐅᔪᓐᓇᓐᖏᓚᑦ ᑭᓯᐊᓂ 
ᖃᐅᔨᒃᑲᖏᔾᔪᑎᒥᒃ ᑎᑎᕋᖅᓯᒪᔪᓂᒃ ᑐᓂᓯᓚᐅᖅᑎᓪᓗᒋᑦ ᓇᓪᓕᐅᒃᑯᒫᖃᖅᑎᑕᐅᔪᔪᑦ ᐊᒻᒪ 
ᐱᖃᓯᐅᑎᓗᒋᑦ ᑲᑎᒪᔨᑦ; ᐊᒻᒪᓗ ᓱᓕ, ᓄᖅᑲᖅᑎᑦᓯᓂᐊᕐᓂᖅᐸᑕ ᐊᑐᓕᖅᑎᑕᐅᔪᓐᓇᕐᓗᓂ ᑭᓯᐊᓂ 
ᐊᓂᒍᓚᐅᖅᑎᓪᓗᒋᑦ 60 ᐅᓪᓗᐃᑦ ᐱᒋᐊᕐᕕᒋᓗᒍ ᐅᓪᓗᐊ ᖃᐅᔨᒃᑲᐃᔾᔪᑎᑦ ᑐᓂᔭᐅᓚᐅᖅᑐᑦ 
ᓇᓪᓕᐅᒃᑯᒫᖅᑕᐅᓯᒪᔪᒧᑦ; 

(7)  (ᑐᓂᔭᐅᓯᒪᓗᑎᒃ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ ᐊᑐᖅᑐᐊᕈᓐᓇᕐᓂᖏᓐᓄᑦ ᓇᓗᓇᐃᖅᓯᔾᔪᑎᓂᒃ 
ᐅᕝᕙᓗ ᑮᓇᐅᔭᖁᑎᖏᑕ ᓴᓐᖏᓂᖏᓐᓄᑦ ᓇᓗᓇᐃᖅᓯᔾᔪᑎᓂᒃ) ᐅᕝᕙᓗ (ᓇᓪᓕᐅᒃᑯᒫᓕᕆᔨᑦ 
ᑎᑎᕋᕐᓗᑎᒃ ᐊᑐᐊᒐᖅᑎᒍᑦ ᖁᓛᓂ ᐊᑐᓂ ᑎᑎᕋᖅᑕᐅᓯᒪᔪᑦ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ 
ᐊᑐᖅᑐᐊᕈᓐᓇᕐᓂᖏᓐᓄᑦ ᐅᕝᕙᓗ ᑮᓇᐅᔭᖁᑎᖏᑕ ᓴᓐᖏᓂᖏᓐᓄᑦ ᓇᓗᓇᐃᖅᓯᔾᔪᑎᐅᔪᓂᒃ) 

  “BBB-”   ᐅᕝᕙᓗ ᖁᕝᕙᓯᖕᓂᖅᓴᓂᑦ ᐊᒻᒪ ᐊᑦᑎᖕᓂᖅᓴᓂᑦ; “BBB ᐊᑦᑎᖕᓂᖅᓴᖅ” 
ᐅᕝᕙᓗ ᖁᕝᕙᓯᖕᓂᖅᓴᖅ DBRS; “Baa3” ᖁᕝᕙᓯᖕᓂᖅᓴᐅᓗᓂ Moody; “BBB-” ᐅᕝᕙᓗ 
ᖁᕝᕙᓯᖕᓂᖅᓴᐅᓗᓂ Fitch; ᐊᒻᒪ/ᐅᕝᕙᓗ ᐊᔾᔨᖃᕐᓗᓂ ᐊᓯᖏᓐᓂᒃ ᓄᓇᕐᔪᐊᕐᒥ 
ᐃᓕᓴᕆᔭᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᖁᕝᕙᓯᖕᓂᕆᔭᐅᔪᓂᒃ ᐊᑐᖅᑐᐊᕐᕕᑦ ᐱᓕᕆᕝᕕᖏᓐᓂᑦ. 

 ᑕᐃᒪᓕ ᓄᖅᑲᖅᑎᑦᓯᒍᑦᑕ ᐅᕝᕙᓗ ᓇᓪᓕᐅᒃᑯᒫᖅᓯᓯᒪᔪᖅ ᒪᓕᒃᓯᔪᓐᓇᐃᓪᓕᒃᐸᑦ ᒪᓕᒐᕐᒥᒃ, 
ᑐᓴᖅᑎᑦᓯᔭᕆᐊᖃᖅᐳᒍᑦ ᓇᓪᓕᐅᒃᑯᒫᖅᑕᐅᓯᒪᔪᒥᒃ ᐊᒻᒪᓗ  ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᓐᓂᒃ  ᑎᑎᕋᖅᓯᒪᔪᑎᒍᑦ. 

ᐊᑎᓕᐅᖅᑕᐅᔪᖅ ᐅᑯᐊ ᐱᓪᓗᒋᑦ ᐊᒻᒪ ᑭᒡᒐᖅᑐᖅᑕᐅᓪᓗᓂ ᓇᓪᐅᓕᒃᑯᒫᖅᑲᖅᑎᑦᓯᔨ 

 

 


